ޔައުމިއްޔާ

މާލިއްޔަތު ކޮމިޓީގެ 26 ވަނަ ޖަލްސާ. 23.06.2010)
ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ މިއަހަރުގެ 26 ވަނަ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް އަޅުގަނޑު މަރުޙަބާ ދަންނަވަން. އަދި އިއްޔެ ތި ބޭފުޅުން ފާސްކޮށްދެއްވި އެޖެންޑާއާ ގުޅޭ ގޮތުން އަޅުގަނޑުމެން މިހާރު ވެސް ބައެއް ސިޓީތައް ލިޔަން ފަށައިފިން. އެހެންވީމާ، އެ މަޢުލޫމާތުތައް ލިބެމުން ދިޔަ މިންވަރަކަށް އަޅުގަނޑު އެ އެޖެންޑާ ތަރުތީބަށް ބަދަލުގެންނަން މުން އެ މައްސަލަތައް ހުށަހަހަޅަމުން ދާނަން. ދެން، މިއަދު އަޅުގަނޑުމެންގެ އެޖެންޑާގައި ފުރަތަމަ ކަމަކަށް މި އޮތީ އިދާރީ މައްސަލަ އެއް އޮތް ނަމަ އެ ކަމެއް ހުށަހެޅުއްވުން. ޙަމްޒާ. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
ލިޔެކިޔުންތައް ބަލައިލިއިރުގައި ފާހަގަކުރެވޭ މި އޮޑިޓަރ ޖެނެރަލާ ބެހޭ ގޮތުން އެބަ އޮތް އެންޓިކޮރަޕްޝަނަށް މައްސަލަ އެއް ހުށަހެޅިފައި ވާކަމަށް. އެކަމަކު އޭގައި އެބަ އޮތް ލިޔެކިޔުމެއް، ތަފުސީލެއް ނެތް.
ރިޔާސަތުން ވާހަކަދެއްކެވުން:
އާދެ، އަޅެ ތި އެޖެންޑާ ނަންބަރު އައިޓަމު، އެ ފުރަތަމަ އަޅުގަނޑުމެން ހަމަ ލިޔުނީ އެ ތަންތަނަށް ކްލިއަރެންސް ހޯދަންވެގެން. ލިޔުނީމަ އައީ ސިޓީ އެއް. އެހެންވީމާ، ތި އެޖެންޑާ ނަންބަރު 2 ގައި ތި އިޝޫ އަޅުގަނޑަށް ހީވަނީ ޑިސްކަސްކުރެވިދާނެ ހެން. 
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ސާފުކޮށްލަން ބޭނުންވަނީ އިދާރީ ކަންކަމުގެ ތެރޭގައިތޯ ދާނީ އަޅުގަނޑު މި ދަންނަވާ މައްސަލަ. މާލިއްޔަތު ޤާނޫނުގައި އޮންނާނެ. މާލިއްޔަތު ޤާނޫނަށް ހަމަ ފްލީ ޢަމަލުކުރަންފަށާނެ ކަމަށް ޤާނޫނު ތަސްދީގުކުރާ ދުވަހުން ފެށިގެން 3 އަހަރުގެ މުއްދަތުގެ ތެރޭގައި. އެހެންވީމާ، އަޅުގަނޑަށް ހީވަނީ މާލިއްޔަތު ޤާނޫނަށް ފްލީ ތަސްދީގުކުރޭތޯ ނުކުރޭތޯ ބެލުން ނޫނިއްޔާ ކޮންކަހަލަ ކޮންސްޓްރެއިންސެއް ހުރެގެންތޯ ނުކުރެވި އޮތީ. އެހެންކަމަށްވަންޏާ އިތުރު ޑިސްޕެންސޭޝަނެއް ބޭނުންތޯ، ނޫންތޯ. އެކަން ފުރަތަމަ މާލިއްޔަތު ކޮމިޓީން ބަލަންޖެހޭ ކަންނޭނގެ. އެހެންވީމާ، އަޅުގަނޑަށް ހީވަނީ އަޅުގަނޑު ސަޖެސްޓުކުރަން މިހާރު އެ ލިސްޓުގެ ތެރޭގައި އެކަން ހިމަނާލައިގެން މާލިއްޔަތު ޤާނޫނަށް ކޮމްޕްލައި ކުރެވެނީ ކިހާވަރަކަށްތޯ، ކޮމްޕްލައި ނުކުރެވި ހުރީ ކޮން ކަންތައްތަކެއްގައިތޯ. މި ކަންކަން އަޅުގަނޑުމެން ބަލައިލަންޖެހޭނެ ހެން ހީވާތީ އަޅުގަނޑު ހަމަ އެ ސަޖެސްޝަނެއްގެ ގޮތަށް ދަންނަވާލީ. 
ރިޔާސަތުން ވާހަކަދެއްކެވުން:

އާދެ، އަޅުގަނޑު އެ ކަންތައްތައް ބަލައިލާނަން. އަދި އޭގެ ދަށުން ހަދަންޖެހޭ ގަވާއިދުތަކާ ހުރިހާ ގަވާއިދުތަކެއް ހެދިފައިތޯ ހުރީ ޢަމަލުކުރެވެމުންތޯ ދަނީ މިކަހަލަ ކަންތައް އަޅުގަނޑު ބަލައިލާނަން. އާދެ، އަޅުގަނޑު އެޖެންޑާ އައިޓަމު ނަންބަރު 2 ށް މި ދަނީ. އެއީ ޤާނޫނުއަސާސީގެ 210 ވަނަ މާއްދާ އާއި، ޤާނޫނު ނަންބަރު 2007/7 އޮޑިޓު ޤާނޫނުގެ ދަށުން އޮޑިޓަރ ޖެނެރަލް ޢައްޔަންކުރެއްވުމަށްޓަކައި ރައީސުލްޖުމުހޫރިއްޔާ ފޮނުއްވާފައިވާ ނަންފުޅު ދޭތެރޭ މަޖިލީހުން އެބަޖެހޭ ރުހުން ދޭން. އެހެންވީމާ، އެ ކަމާ ބެހޭ ކޮމިޓީ އަކީ މި ކޮމިޓީ ކަމަށް ވާތީ މަޖިލީހުން ވަނީ މި މައްސަލަ ފޮނުއްވާފައި 14 ޖޫން 2010 ގައި. ދެން، އަޅުގަނޑުމެން މި ސުންގަޑި އެއް ކަނޑައަޅާފައި މި އޮތީ 5 ޖުލައި. ކުރިން މި މައްސަލަ ނިންމާފައި މަޖިލީހުގެ ރައީސަށް މިކަން އަންގަން. ދެން، އަޅުގަނޑުމެން ލިޔުނު ތަންތަނުން މިހާރު އަޅުގަނޑުމެންނަށް މި އޮތީ ޖަވާބުތައް ލިބިފައި. އޭގެތެރޭގައި މި އޮތީ މަދަނީ ކޯޓު، ޕެނިޓެންޝަރީ، އިލެކްޝަންސް ކޮމިޝަން، އެންޓިކޮރަޕްޝަން ކޮމިޝަން، ދެން މި އޮތީ ޖިނާޢީ ކޯޓު. އެހެންވީމާ، މި ތަންތަނުން މި އޮތީ އަޅުގަނޑުމެންނަށް ލިބިފައި. ދެން އެހެންވީމާ، ޤާނޫނުގައިވާ ޝަރުތުތައް، ޝަރުތުގެ ތެރޭގައި ހިމެނޭ އެ ޝަރުތު އަޅުގަނޑަށް ހީވަނީ އެ ބޭފުޅާގެ ހަމަވޭހެން. އެއީ ސަބަބަކީ އަދި މައްސަލަ އެއް ހުށަހެޅިފައި އޮތް ކަމަކު އަޅުގަނޑަށް ހީވަނީ އެއީ ކޮން ކަހަލަ މައްސަލައެއްކަން ނިމެންދެކަށް އަޅުގަނޑުމެންނަށް އެ ކަމާ ދޭތެރޭ ވަކި އެއްޗެއް ބުނެވޭކަށް ނޯންނާނެ ހެން. ދެން، އިލެކްޝަންސް ކޮމިޝަނުގެ ސިޓީގައި ވެސް އެބަ އޮވޭ މި ވަގުތު، އަޅުގަނޑަށް ފާހަގަކުރެވޭ މި ވަގުތު ހިމެނިވަޑައިގެންފައި ވާ ބޭފުޅެއް ވެސް ނޫނޭ. އެހެންވީމާ، އެ ލަފުޒު އޭނީ މީގެ ކުރީގައި ހިމެނިފައިވާތީތޯ އެވެސް އުފެދޭ ސުވާލެއް. ދެން އެ ނޫން އެއްވެސް ކަމެއް ނެތް. ދެން އެހެންވީމާ، އަޅުގަނޑު އެދެން ތި ބޭފުޅުން މި ނަންފުޅާ ދޭތެރޭގައި ފެނިވަޑައިގަންނަވާ ގޮތަކާއި، މިކަން ކުރިއަށް ގެންދަންވީ ގޮތެއް ހުށަހަޅުއްވައި ނިންމަވާލަ ދެއްވުމަށް. 
(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
މި އޮޑިޓަރ ޖެނެރަލް ކަމުގެ މަގާމަށް ރައްޔިތުން މަޖިލީހުން މި ޢައްޔަންކުރާ ބޭފުޅަކީ އަނެއްކާވެސް 7 އަހަރު ދުވަހުގެ މަގާމަށް ޢައްޔަންކުރެވޭ ބޭފުޅެއް. ދެން، ޤާނޫނުއަސާސީގައި އޮޑިޓަރ ޖެނެރަލާ ބެހޭ ގޮތުން މި އޮންނަނީ އެ ބޭފުޅާގެ ޕްރޮފެޝަނަލް ކޮލިފިކޭޝަންގެ އިތުރަށް އެ ބޭފުޅާ އަކީ އިމްޕަރޝަލް ބޭފުޅަކަށް ވާންވާނެ ކަމަށް. އެހެންވީމާ، އަޅުގަނޑަށް ގަބޫލުކުރޭވެ ގޮތުގައި މީގައި ބޭނުމަކަށް ވަނީ ހަމަ ވީހާ އިންސާފުވެރިކަމާ އެކީގައި އެކަން ކުރެވޭނެ އޮޑިޓަރ ޖެނެރަލެއް ހަމަޖެއްސުން. އެހެންވީމާ، އޮޑިޓަރ ޖެނެރަލްގެ ނަންފުޅު މި ނޮމިނޭޝަނެއް މި ތަނަށް އައިސްފައި އޮތީމާ އަޅުގަނޑަށް ސަޖެސްޓުކުރެވެނީ އަޅުގަނޑުމެން ކޮންމެވެސް ވަރަކަށް ބަލައިލާފައި މި ބޭފުޅާއާ އިންޓަވިއުކޮށްލާފައި އަޅުގަނޑުމެން ކޮންމެވެސް ކަހަލަ އިވެލުއޭޝަން ޕްރޮސެސް އެއް މިތާ ގެންދަންވާނޭ. އިވެލުއޭޝަން ޕްރޮސެސް އެއް ގެންގޮސްފައި ދެން އޭގެ އަލީގައި އަޅުގަނޑުމެނަށް ފެންނަ އެއްޗެއް ރައްޔިތުން މަޖިލީހުގައި ދަންނަވަން. އެއީ އަޅުގަނޑަށް ފެންނަ ގޮތުގައި ވެއްޖިއްޔާ އެންމެ އިންސާފުވެރި ގޮތަށް މިކަން ކުރެވޭނީ. ދެން، އަޅުގަނޑުމެން މިކަން ކޮށްފައި ހުންނާނެ މިނިވަން މުއައްސަސާތަކަށް ބޭފުޅުން ޢައްޔަންކުރުމުގައި. ދެން އެހެންނަމަވެސް، އެއާއެކީ ދަންނަވާލަން ބޭނުންވޭ މިހާރު އޮޑިޓަރ ޖެނެރަލްގެ މަޤާމު މި އޮތީ ހަމަ އެންމެ ނޮމިނޭޝަނެއް އައިސްފައި. އެހެންނަމަވެސް، މި ބޭފުޅާ އަށް ވެސް ފެއަރކޮށް މިކަން ކުރެވޭނެ ކަމާއި އަދި ކޮމިޓީން ވެސް ވީވަރަކުން ޕްރެޖުޑީސް ނުވެ، މިކަން ކުރެވޭނެ ގޮތެއް ކަމަށް އަޅުގަނޑަށް ލަފާކުރެވެނީ މި ބޭފުޅާއާ އިންޓަވިއުކޮށްފައި މި ބޭފުޅާއާ ބެހޭ މަޢުލޫމާތުތައް ގެނެސްފައި ކޮންމެވެސް ވަރެއްގެ އިވެލުއޭޝަނެއް ހަދަން. އޭގައި މިސާލަކަށް ލީޑަރޝިޕާއި، އިންޓަގްރިޓީއާ މިކަހަލަ ކަންތައްތަކެއް ހުންނާނީ. މީގެ ކުރިން މުއައްސަސާތަކުގައި ތިއްބަވާ ބޭފުޅުންނާ ދޭތެރޭގައި އިވެލުއޭޝަންގައި ގެންގުޅެފައި ހުރި މިންގަނޑުތަކެއް. އެހެންވީމާ، އަޅުގަނޑު ސަޖެސްޓުކުރަން ހަމަ އިންޓަވިއު އެއް ކޮށްފައި ހަމަ އަޅުގަނޑުމެނަށް މި ބޭފުޅާއާ ބެހޭ ގޮތުން ހުރި މަޢުލޫމާތުތައް، އެއީ ސީ.ވީގެ އިތުރަށް ތަޢުލީމީ ސެޓްފިކެޓުތަކާ މި އެއްޗިހި ބަލައިލާފައި އިވެލުއޭޝަނެއް ހަދައިގެން މިކަން ކުރިއަށް ގެންދަން އަޅުގަނޑު ސަޖެސްޓުކުރަން. 
އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
ޝުކުރިއްޔާ މުޤައްރިރު. އޮޑިޓަރ ޖެނެރަލްގެ މަގާމަށް ބޭފުޅަކު ޢަންޔަންކުރުމަށް އަޅުގަނޑުމެންނަށް މި ވަނީ އެންމެ ނަމެއް ލިބިފައި. ދެން، އަޅުގަނޑު ސުވާލު އުފެދޭ މި އެއް ނަން މި އައީ ކީއްވެގެންބާއޭ ވެސް. ދެން އަޅުގަނޑު ޔާމީން އެ ދެއްކެވި ވާހަކަފުޅަށް އަޅުގަނޑު ތާއީދުކުރަން. އެއީ އިވެލުއޭޓު ކުރާއިރު އަޅުގަނޑުމެން އެބަޖެހޭ އިވެލުއޭޝަން ކްރައިޓީރިއާތަކެއް ޑިވެލޮޕްކުރަން. އެއީ އަޅުގަނޑުމެންނަށް ކުރިން ވެސް ވަރަށް ގާބިލު، ކިޔަވައިގެން ހުރި އޮޑިޓަރ ޖެނެރަލެއް އެ މަގާމުގައި ހުރެ މަގާމުގެ ނުފޫޒު ވަރަށް ނޭދެވޭ ގޮތެއްގައި ކުރި ކަމަށް ސާބިތުވެ އެކަމަށްޓަކައި އޭނަ މިހާރު ވަނީ އެ މަގާމުން ވަކިކުރެވިފައި. އެހެންވީމާ، އަޅުގަނޑުމެނަށް އެނގޭ ހަމައެކަނި މި ތަޢުލީމީ ފެންވަރަށް ނޫނީ މީގެ އެ ހުންނަ ކެޕޭސިޓީ އޮޑިޓުކުރުމުގެ އެ އެކަންޏެއް ނޫންކަން އެ ބަލަންޖެހެނީ. އެ މީހާ އިންޓަގްރިޓީ ވެސް އެބަ ބަލަންޖެހޭކަން. އަދި ކްރިޑިބިލިޓީ އަށް ވެސް. އެހެންވީމާ، މިހެން ހުންނަ ވަރަށް ގިނަ ކަންތައްތަކެއް މީގައި އިތުރަށް ވެސް އެބަ ހިމެނޭކަން. އެހެންވީމާ، އަޅުގަނޑު ހަމަ ޔާމީން އެ ހުށަހެޅުއްވީ ހުށަހެޅުއްވުމެއް ކަމަށް ވަންޏާ އެ ކަމަށް އަޅުގަނޑު ތާއީދުކުރަން. އެހެންވީމާ، އެ ގޮތަށް އަޅުގަނޑުމެން މިތާ ކްރައިޓީރިއާތަކެއް ސެޓުކޮށް އެ ކްރައިޓީރިއާތަކުގެ ދަށުން އެ ވިދާޅުވި ފަދައިން އިންޓަވިއުކޮށް އަޅުގަނޑުމެން އެއަށް މާކުސް ދީ ދެން އޭގެ ފަހުން މުޅި އެވްރެޖެއް ހެދުމަށް ފަހު އެކަން ފްލޯ އަށް ފޮނުވުން ވެސް އަޅުގަނޑު ތާއީދުކުރާ ގޮތެއް ކަމަށް، އެ ވާހަކަ ދަންނަވަން. ޝުކުރިއްޔާ. 
(ވަގުތުކޮޅަކަށްފަހު)
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އަޅުގަނޑު ސާފުކޮށްލަން ބޭނުންވަނީ، ކިހިނެއްތޯ މި އެޕޮއިންޓްމަންޓު ޕްރޮސެސް ހިނގާނީ.
ރިޔާސަތުން ވާހަކަދެއްކެވުން:

އާދެ މި ކޮމިޓީން ނިންމި ގޮތަކަށް އެކަން ހިނގާނީ. އެހެންވީމާ، ހަމަ ތި މެންބަރުން ހުށަހަޅުއްވަންވީ އިންޓަވިއުކުރާނީތޯ މާކުސްދޭނީތޯ، މާކުސްދޭނެ ގޮތަކާ، މިހާރު ޔާމީން ހުށަހަޅުއްވައި ނާޝިޒު ތާއީދުކުރައްވާފައި އެބަ އޮތް ކޮންމެވެސް ކަހަލަ ވެއިޓިން އިވެލުއޭޝަނެއް، ނޫނީ މިދެންނެވި އިވެލުއޭޝަން ކްރައިޓީރިއާ އެއް ކަނޑައަޅައި އެކަންތައްކެއް ކުރަން. އެހެންވީމާ، މި ރުހުން ދިނުމާ ބެހޭ ގޮތުން ގަވާއިދުގައި އޮންނާނެ މާއްދާ އެއް. ދެން އަސްލު މި ދެން ކުރެވޭ ކަމަކީ އެ ރުހުން ދިނުން. 
(ވަގުތުކޮޅަކަށްފަހު)

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
މި ޤާނޫނުގައި އަޅުގަނޑުގެ ސުވާލުކޮށްލި ކަމަކީ ޤާނޫނުގެ 2 ވަނަ މާއްދާގެ (ނ) ގައި އެބަ އޮވޭ އޮޑިޓަރ ޖެނެރަލް އިސްކުރާނީ ރައްޔިތުން މަޖިލީހުގެ މަޝްވަރާގެ މަތިން ރައީސުލްޖުމުހޫރިއްޔާއޭ. ދެން، އަޅުގަނޑުމެން 16 ވަނަ ރައްޔިތުންގެ މަޖިލީހުގައި އޮންނާނެ މަޝްވަރާ ދޭ ޕްރޮސެސް އެއް. އެހެންވީމާ، އަޅުގަނޑު އެ ސުވާލުކޮށްލީ އެހެންވެ އެ ޕްރޮސެސް މިހާރު ވެސް ހިނގާތޯ. އެ ޕްރޮސެސްއަކީ ނަމެއް ހުށަހެޅުމުން އެ ރައްޔިތުންގެ މަޖިލީހުގެ ފްލޯ އިން ކޮމިޓީ އެއް ހޮވާނީ. އެ ކޮމިޓީން ފެންނަ ނުފެންނަ އެއް ބުނާނެ ރައްޔިތުންގެ މަޖިލީހުގެ ފްލޯއަށް ފޮނުވާނީ. އެހެންވީމާ، އެއީ އެ މަޝްވަރާ އޮންނަ ޕްރޮސެސްއަކީ އޭރުގައި. އެހެންވީމާ، އަޅުގަނޑު މި ބަލައިލީ އާ ގަވާއިދުގައި މި ކަމުގައި މި ޕްރޮސެސް އެބަ އޮތްތޯ. ކުރީގައި މަޖިލީހުގައި އެސްޓަބްލިޝްވެފައި އޮންނާނެ ޕްރޮސެސް. އެހެންވީމާ، މިހާރު އެހެންވެ އަޅުގަނޑު މި އަހާލީ. 2 ވަނަ މާއްދާގެ (ށ) ގައި ވަރަށް ސާފުކޮށް އެބަ ބުނޭ، އޮޑިޓަރ ޖެނެރަލް އިސްކުރާނީ ރައްޔިތުންގެ މަޖިލީހުގެ މަޝްވަރާގެ މަތިން ރައީސުލްޖުމުހޫރިއްޔާއޭ. 
ރިޔާސަތުން ވާހަކަދެއްކެވުން:

އާދެ، އޮޑިޓު ޤާނޫނުގެ 2 ވަނަ މާއްދާގައި ތިހެން އެބަ ބުނޭ. މަޝްވަރާގެ މަތިން ރައީސުލްޖުމުހޫރިއްޔާއޭ. މަޝްވަރާ ދޭންވީ ގޮތް ބަޔާކޮަށްފައި އޮތީ މަޖިލީހުގެ ގަވާއިދުގެ 36 ވަނަ ބާބުގައި 171 މާއްދާގައި. 171 ވަނަ މާއްދާ މި ބުނަނީ. ވަކި ގޮތަކަށް ޢަމަލުކުރުމަށް ޤާނޫނެއްގައި ބަޔާންކޮށްފައި ނުވާ ނަމަ ރައްޔިތުން މަޖިލީހުން ރުހުން ދޭންޖެހޭ ކަންކަމުގަ އާއި ލަފާ ދޭންޖެހޭ ކަންކަމުގަ އާއި މަޝްވަރާދޭންޖެހޭ ކަންކަމުގައި ޢަމަލުކުރާނީ އަންނަނިވި ގޮތުގެ މަތިންނޭ. އެއީ ޕޭޖު ވަން ޒީރޯ ތްރީ. ރައްޔިތުން މަޖިލީހުގެ ރުހުމެއް ނުވަތަ މަޝްވަރާ އެއް ނުވަތަ ލަފަ އެއް ބޭނުންވާ ކަމަށް ރައީސުލްޖުމުހޫރިއްޔާ ލިޔުމުން މަޖިލީހަށް ހުށަހަޅާނީ ޔެވެ. (ށ)- ރައްޔިތުން މަޖިލީހަށް އެ ލިޔުމެއް ލިބުމުން ރައްޔިތުން މަޖިލީހުގައި އެ ކަމެއް އިޢުލާނުކުރުމަށް ފަހު ރައްޔިތުން މަޖިލީހުގެ ދާއިމީ ކޮމިޓީތަކުގެ ތެރެއިން އެ މައްސަލައަކާ ގުޅޭ ދާއިމީ ކޮމިޓީއަކަށް އެ މައްސަލައެއް ފޮނުވާނީ އެވެ. ރުހުން ހޯދުމަށް އެދޭ ކަމަކީ އެއް ކޮމިޓީ އަށް ވުރެ ގިނަ ކޮމިޓީއާ ގުޅޭ ކަމަކަށް ވާނަމަ އެއް ކޮމިޓީން އެ މައްސަލަ ބަލާ ނިމުމުން އެ ކަމާ ގުޅޭ އެހެން ކޮމިޓީއަށް އެ މައްސަލަ ރައްޔިތުން މަޖިލީހުގެ ރައީސަށް ފޮނުވިދާނެ އެވެ. ނުވަތަ ރައްޔިތުން މަޖިލީހުގެ ރައީސަށް ފެނިއްޖެ ހިނދެއްގައި އެއް ކޮމިޓީއަށް ވުރެ ގިނަ ކޮމިޓީ ގުޅިގެން އެ މައްސަލައިގައި ގޮތެއް ނިންމުން ވެސް ކަނޑައެޅިދާނެ އެވެ. (ރ) ރައްޔިތުން މަޖިލީހުން ރުހުން ދިނުމަށް އެދި ނުވަރަ މަޝްވަރާއަށް ނުވަތަ ލަފައަށް އެދި ފޮނުވާ ކަމަކާ ގުޅޭ ގޮތުން ކޮމިޓީ އަށް އަންނަނިވި 2 ގޮތުން ކުރެ ގޮތެއް ނިންމަންވާނެ އެވެ. (ހ) ރައްޔިތުން މަޖިލީހުން ރުހުން ދިނުމަށް ފެންނަ ކަމަށް. 2 ރައްޔިތުން މަޖިލީހުން ރުހުން ދިނުމަށް ނުފެންނަ ކަމަށް. އެހެންވީމާ، އަޅުގަނޑުމެން މި ނިންމަންޖެހެނީ މި 2 ގޮތުން ކުރެން އެއް ގޮތް. (ބ) ރައްޔިތުން މަޖިލީހުގެ ކޮމިޓީއެއްގެ މަސައްކަތް ނިމުމުން އެ ކޮމިޓީން ތައްޔާރުކުރާ ރިޕޯޓަކާ އެކު އެ މައްސަލަ ރައްޔިތުން މަޖިލީހުގެ ރައީސަށް ލިބިމުން އެ މަސައްކަލަ އެޖެންޑާކުރެވެން އޮތް އެންމެ އަވަހަށް އޮންނަ ޖަލްސާއެއްގައި އެޖެންޑާކުރަންވާނެ އެވެ. ދެން މީގައި މި އޮތީ (ވ). މިއީ ވަރަށް މުހިއްމު މާއްދާ އެއް، މިއީ އެންމެ ފަހު އަކުރު. ރައްޔިތުން މަޖިލީހުން ރުހުން ދޭންޖެހޭ މައްސަލައަކީ ވަކި ކަމެއް ޢައްޔަންކުރުމާ ގުޅޭ މައްސަލައެއް ކަމަށް ވާނަމަ އެ މަގާމަކަށް މީހަކު ގާބިލުކަން ނުވަތަ ނޫންކަން އެ މަގާމަކާ ގުޅޭ މަޢުލޫމާތު އެ މީހަކަށް ލިބިގެންވާކަން ނުވަތަ ނޫންކަން އެ ދާއިރާއާ ގުޅޭ ގޮތުން އެއްވެސް ތަޖުރިބާއެއް ހުރިކަން ނުވަތަ ނޫންކަން، އެ ދާއިރާ ކުރިއެރުވުމަށްޓަކައި އެ ދާއިރާ ކުރިއަށް ގެންދިއުމަށްޓަކައި އޭނާގެ އޮތް ޢާއްމު ތަސައްވުރޭ ގުޅޭ ގޮތުން ކޮމިޓީގެ މަރުޙަލާގައި އޭނާ އާއި ސުވާލުކުރަންވާނެ އެވެ. އެއީ ރައްޔިތުން މަޖިލީހުގެ ކޮމިޓީން ކަނޑައަޅާ އުސޫލުތަކެއްގެ މަތިން އެ މީހެއްގެ ޒާތީ މަޢުލޫމާތާއި ޢިލްމީ މަޢުލޫމާތާއި ފަންނީ މަޢުލޫމާތު ހޯދުމުގެ އިތުރުންނެވެ. ވަރަށް ސާފު. އެހެންވީމާ، ޔާމީން ހުށަހަޅައި ނާޝިޒު ހުށަހަޅުއްވާފައި ވެސް އެބަ އޮތް އިވެލުއޭޝަން ޕްރޮސެސްއެއް ގެންދަން. އެހެންވީމާ، ކޮންމެ ގޮތެއް ވިޔަސް މި ލާޒިމުއެބަކުރޭ އޭނައާ އިންޓަވިއުކުރަން. އޭނައާ އިންޓަވިއު ކުރާއިރުގައި އޭނައަށް މާކުސް ދެންޏާ ނޫނީ އިވެލުއޭޓު ކުރަންޏާ އެ ކުރާނެ ކްރައިޓީރިއާތަކެއް ކަނޑައަޅަން.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އާދެ، އަޅުގަނޑު ސާފުކޮށްލަން ބޭނުންވާ ކަމެއް. މިހާރު އެ ގަވާއިދުގައި އެބަ ބުނޭ އެއް ކޮމިޓީއަށް ވުރެ ގިނަ ކޮމިޓީން ވެސް މިކަން ބަލަން ފެންނަ ކަމަށް ވާނަމަ. ދެން އަޅުގަނޑު ހަނދާނެއް ނުވޭ ފްލޯގައި އަޅުގަނޑެއް ނެތީމު މިސާލަކަށް މި އެ ދުވަހު ނިންމަވާފައި ހުސްއެކަނި މި ކޮމިޓީއަށްތޯ. ދެން، އަޅުގަނޑަށް ފެނޭ ހަމަ ޕްރޮސެސް ވަރުގަދަކުރުމުގެ ގޮތުން ހަމަ އަޅުގަނޑުމެން ވިސްނާލަން ހަމަ މިނިވަން މުއައްސާސާތަކާ ބެހޭ ކޮމިޓީއާ ވެސް ކޮންމެ ވެސް ވަރެއްގެ މި ކަމާ ބެހޭ ގޮތުން މަޝްވަރާތަކެއްކޮށް މިކަން ހަމަ ހަރުދަނާކުރުމަށް. ދެން، އަޅުގަނޑެއް ނުދެކެން ހުށަހެޅުމެއް ހުށަހަޅައިގެން ކުރިއަށް ގެންދަންޖެހޭނެ ކަމަށް ގަވާއިދުގައި ބުނެފައި އޮތް ކަމެއް. އިންޓަވިއުކުރަން ހުށަނޭޅިޔަސް ކުރަންޖެހޭނެ. އެހެންވީމާ، އަޅުގަނޑު މި އަހާލީ ޕްރޮސެސް އޮންނަ ގޮތް ވަރަށް ރަނގަޅަށް އެބަޖެހޭ އަޅުގަނޑުމެން މި މަސައްކަތް މިހާރު ވަރުގަދަކޮށް ހަރުދަނާކުރަން. އެހެންވީމާ، މި ކޮމިޓީން ވަކި ގޮތެއް އެހެން ކޮމިޓީއަކުން ވަކި ގޮތެއް. ދެން މީގައި ހަމަ މި ކަމުގައި އެ މަޤާމަކަށް އެ މީހެއްގެ ނަން އާއެކޭ، ނޫނެކޭ ބުނުމުގެ ކުރިން ވަރަށް ރަނގަޅަށް މި ތަނުން އެކަން ދިރާސާކުރަންޖެހޭނެ. އެއީ މީގައި ޒާތީ މަޢުލޫމާތު ވެސް، އެ މީހެއްގެ ޢިލްމީ މަޢުލޫމާތު ވެސް، އަދި އެ މީހެއްގެ ނަން ހުށަހެޅިފައި އޮތް ފަންނަކާ ބެހޭ ގޮތުން އެ މީހަކަށް ލިބި ހުރި މަޢުލޫމާތު ވެސް. އެހެންވީމާ، ދެން އަޅުގަނޑު އެއް ކަމަކަށް ހުށަހަޅަން މި ޕްރޮސެސް ވާހަކަ އަކީ މި އެ މީހަކާ އިންޓަވިއުކޮށް ޒާތީ މަޢުލޫމާތާ ބެހޭ ގޮތުން ވާހަކަދެކެވޭ ކަމަށް ވަންޏާ އެ ކަމެއް ސިއްރު ޖަލްސާއެއްގެ ގޮތުގައި ބޭއްވުމަށް. އެ އަޅުގަނޑުމެން ބޭނުން ހަމަ ޕަރސަނަލް ވަރަށް ވާހަކަތައް އޭގައި ސާފުކުރަން. އެ މީހަކާ ގުޅުން ހުރި މީހުންނާއި އޭނަގެ މާލީ ދިރިއުޅުން ހުރިގޮތާއި މި ހުރިހާ އެއްޗެއް ސާފުކުރަން އަޅުގަނޑު. އެހެންވީމާ، އަޅުގަނޑު ދެކޭގޮތުގައި މި ޕްރޮސެސް މިހާރު ލިޔެ މަޖިލީހުގެ ފްލޯރގައި ދިޔަ ކަމަށް ވިޔަސް އަދި ވަރަށް ސާފުކޮށް ގަވާއިދުގައި އެބަ ބުނޭ ކޮމިޓީ އިން ކަނޑައަޅާ އުސޫލުތަކެއްގެ މަތިން އެކަންކަން ގެންދިއުން. މިހާރު އަޅުގަނޑުމެން 16 ވަނަ ރައްޔިތުންގެ މަޖިލީހުގައި ވެސް ޕްރޮސެސްތަކެއް ގާއިމުކުރަން ވަރަށް މަސައްކަތްކުރިން. އެ ގޮތުން ޔާމީން ދެންމެ އެ ވިދާޅުވި ސްޓޭންޑަޑްތަކެއް ހެދިގެން ދިޔައީ. އެހެންނަމަވެސް، އެ ޑީވިއޭޓުވާންޖެހޭ ތަންތާ ވެސް ޑީވިއޭޓުވާން ވެސް ނޭނގިފައި އޮތީ އެ ސްޓޭންޑަޑު ހެދިހެދީނުން ގޮސް. އެއީ ވާގޮތަކީ ކޮމިޓީތައް ފަހުން ނެންގެވިއިރުގައި ތަންކޮޅެއް އެކަންކަމުގެ މަޢުލޫމާތު ނެތް ބައެއް ޢިއްޒަތްތެރި މެންބަރުން ވެސް ކޮމިޓީތަކުގައި ހިމެނިވަޑައިގެންފައި ތިއްބެވުމާ އެކު އެ ބޭފުޅުން ގެންދެވީ ކުރީގެ ކޮމިޓީތަކުގައި ހުރި ގޮތަށް. އެކަމަކު، ކަމާ ނުގުޅޭ ކްރައިޓީރިއަރތައް ވެސް ބޭނުންކޮށްގެން. އެހެންވީމާ، އަޅުގަނޑަށް ފެނޭ މި ޕްރޮސެސްގައި ސްޓޭންޑަޑައިޒޭޝަން މަސައްކަތްތަކެއް ވެސް ހަމަ ގެންދިއުން. 

ރިޔާސަތުން ވާހަކަދެއްކެވުން:

އާދެ، އެހެންވީމާ، ފުރަތަމަކަމަކީ އަޅުގަނޑުމެން އެބަޖެހޭ އިންޓަވިއުކުރަން. އެހެންވީމާ، އިންޓަވިއުކުރުމުގެ އުސޫލުތައް ގެންދާނެ ގޮތް ދެން ޖަލްސާ ސިއްރުކުރަން ޙަމްޒާ އެ ހުށަހެޅުއްވީ. އެއީ މައްސަލަ އެއް ނޫން. އެއީ ޒާތީ މަޢުލޫމާތު ހާމަކުރެވޭނެ ޖަލްސާ އެއް ވެއްޖިއްޔާ ކޮމިޓީ އަށް ނިންމިދާނެ އެ ސިއްރުކުރަން. އެހެންވީމާ، އެކަން ކުރިއަށް ގެންދެވިދާނެ. އެހެންނަމަވެސް، މި އިންޓަވިއުކުރުމުގައި ކަންތައް ކުރާނެ ގޮތަށް ދެން މި ކޮމިޓީ އިން ރުހުންދިނުމަށް ނިންމުމާއި ނުނިންމުގައި ކަންތައް ކުރާނެ ގޮތް. މިސާލަކަށް، އަޅުގަނޑު މިދެންނެވީ އެކަން ނިންމާނީ ކޮމިޓީގެ މެންބަރުންގެ މެދުގައި ނަގާ ވޯޓަކުންތޯ ނޫނީ ކޮމިޓީގެ މެންބަރުން ކްރައިޓީރިއާތަކެއް ކަނޑައަޅުއްވައިގެން މާކްސް ދީގެން ވަކި އަދަދަކަށްވުރެ މާކްސް އިތުރުވެއްޖިއްޔާ އެކަމަށް ރުހުން ދޭން ނިންމާނީތޯ. މިކަހަލަ ކަންތަކެއް މިހާރު އަޅުގަނޑުމެން މި ޖެހެނީ މި އުސޫލު ކަނޑައެޅުމުގައި ނިންމަން. އެހެންވީމާ، އަޅުގަނޑު އެދެން ތި ބޭފުޅުން ގޮތްތަކެއް މިއަދު ނިންމައިދެއްވުމަށް. އޭރަށް އަޅުގަނޑުމެން އިންޓަވިއުކުރާނެ ތާރީޚަކާ އެ ކަންތައް ނިންމާލެވިދާނެ. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ދަންނަވާލަން އޮތް ފުރަތަމަކަމަކީ އިންޓަވިއުކުރުމުގެ ކުރިން ފުދޭވަރަކަށް މަޢުލޫމާތުތައް ހޯދަން ބޭނުންވޭ. އެއީ މިސާލަކަށް ބަލާ ނަމަ އެންޓި-ކޮރަޕްޝަން އެޖެންސީ އިން އެބަ އޮތް މިހާރު އެ ހުށަހެޅިފައިވާ ބޭފުޅާގެ މައްސަލަ އެއް ހުށަހެޅިފައި އެބަ އޮތް ކަމަށް. އެހެންވީމާ، އެ މަޢުލޫމާތު ވެސް އަޅުގަނޑުމެން އެބަ ގެންނަންޖެހޭ. ދެން އަދި އަޅުގަނޑަށް ވަރަށް ބޮޑަށް ފެނޭ އިންޓަވިއު އެކި ސްޓޭޖުތަކަށް ބަހާލައިގެން ގެންދަން. ފުރަތަމަ ސްޓޭޖަކީ އޭނަގެ ޕްރޮފެޝަނަލް ކެޕޭސިޓީ ކިހާވަރަކަށްތޯ ހުރީ. އޭނަގެ ނޮލެޖް ބޭސް ކިހާވަރަކަށްތޯ ހުރީ. އޭނަ ކުރިމަތިލާން އުޅޭ މަސައްކަތާ ބެހޭ ގޮތުން ކިހިނެއްތޯ. އެހެންވީމާ، ގަވާއިދުގައި ބުނެފައި އޮތް ތިން ބަޔަށް ބަހާލަން ފެންނަނީ. އެއް ބަޔަކީ އޭނަގެ ޢިލްމީ ޤާބިލުކަމާ ބެހޭ ގޮތުން. ދެވަނަކަމަކީ އޭނަގެ ޒާތީ މަޢުލޫމާތުތަކާ ބެހޭ ގޮތުން. ދެން އަދި އޭނަގެ މި ކުރަން އުޅޭ މަސައްކަތާ ބެހޭ ގޮތުން. އެހެންވީމާ، ތިން ބަޔަކަށް ބަހާލައިގެން ވީހާވެސް ފުޅާ ދާއިރާއެއްގައި މި ހަމަ ސުވާލުކޮށް މި ޑިއު ޕްރޮސެސް ހިންގުމަކީ އަޅުގަނޑަށް ފެންނަ ގޮތް. އަޅުގަނޑަށް ފެންނަނީ އިންޓަވިއުކުރުމަށްޓަކައި އޭގެ ކުރިން ހޯދަންޖެހޭ މަޢުލޫމާތު އަޅުގަނޑުމެންނަށް ލިބިދިނުން. އޭރުން އަޅުގަނޑުމެންނަށް އެކަންކަން ސާފުވާނެ. ދެން އެ ގޮތުން އަޅުގަނޑަށް ފެނޭ ސިޓީ އެއް އެ ބޭފުޅަކަށް ފޮނުއްވާލަން، ޒާތީ މަޢުލޫމާތާއި މިގޮތަށް ޢިލްމީ ޤާބިލުކަމާއި މި ކަންކަމާ ބެހޭ ގޮތުން އަޅުގަނޑުމެންނަށް އެނގެންޖެހޭކަމަށް ފެނިވަޑައިގަންނަވާ މަޢުލޫމާތުތައް ސީ.ވީ ގެ އިތުރުން މި ތަނަށް ފޮނުވައިދިނުމަށް އެ ބޭފުޅަކަށް އަޅުގަނޑުމެން ދޫކޮށްލާނީ އެކަން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑު ހިތަށްއަރަނީ އިންޓަވިއުއަކަށް އަޅުގަނޑުމެން ދާއިރު އަޅުގަނޑުމެން މި ކުރަން އުޅޭ ކަމެއް އެބަ އިނގެންޖެހޭ ކަންނޭނގެ. އެހެންނޫނިއްޔާ އިންޓަވިއުގައި ދެއްވާ މަޢުލޫމާތައް ބިނާކޮށް އަޅުގަނޑުމެން އިވެލުއޭޓުކުރާ ކަމަށް ވަންޏާ އިވެލުއޭޝަންގައި ކޮންމެވެސް ވަރެއްގެ ބަޔަސް އެއް އުޅެދާނެ ކަމަށް އަޅުގަނޑަށް ވިސްނޭ. އެ ގޮތަށް ކަންނޭނގެ ދާން ވެސް އުޅޭނީ. އެހެންވީމާ، އަޅުގަނޑު ހިތަށްއަރަނީ ކުރަން މި އުޅޭ ކަމަކީ މި ބޭފުޅާގެ ޤާބިލުކަމާއި، ކެޕޭސިޓީ އާއި، ލީޑަރޝިޕާއި ދެން މި ކަމަށް މި ބޭފުޅާ ކިހާވަރަކަށް ޝޫޓަބަލްތޯ. އެއީ ތަޢުލީމީ ފާހަށް ބަލާ ކަމަށް ވަންޏާ ޝޫޓަބަލް ވީމަ ރައީސުލްޖުމްހޫރިއްޔާ ނަންފުޅު ފޮނުއްވާފައި އެ އޮތީ. ދެން އަނެއްކާ ލިބިފައި އޮތް ސީ.ވީ އަށް ބަލާ ކަމަށް ވަންޏާ ވެސް ތަޢުލީމީ ޤާބިލުކަމާ ދޭތެރެ ސުވާލެއް ނުއުފެދޭ. އެހެންނަމަވެސް، ޤާނޫނުއަސާސީގައި ހަމަ ވަރަށް ވަރުގަދައަށް މި އިންޓަގްރިޓީ އާއި ކްރެޑިބިލިޓީގެ ވާހަކަ އިމްޕަރޝިއަލިޓީގެ ވާހަކަ އެބަ އާދޭ. އެހެންވީމާ، މަޖިލީހުގެ ގަވާއިދުގައި ދެންމެ މުޤައްރިރު ތި ވިދާޅުވި މާއްދާގެ ދަށުގައި އެ ބުނާ ކަންތައްތަކުގެ އިތުރަށް މި ބޭފުޅާ އަޅުގަނޑުމެން އެސެސްކުރުމަށްޓަކައި އަޅުގަނޑުމެން ކޮންކަހަލަ ކަންކަމަކަށް ބަލާފައިތޯ މާކްސް ދޭނީ. އެކަންކަން އަޅުގަނޑުމެން ނިންމާފައި އަދި މާކްސް ދޭނެ އަދަދުތަކެއް ވެސް ކަނޑައަޅާފައި ދެން އެ ހިސާބުން ކަންނޭނގެ އަޅުގަނޑުމެން އިންޓަވިއުކުރަން ފަށަންވާނީ. އެ ހިސާބަށް ދާންވާއިރަށް އަޅުގަނޑުމެން އިންޓަވިއުކުރާއިރު އިންޓަވިއުގައި ސުވާލުތައް ގެންދާނެ ގޮތާއި އެއް ސެޝަނުން އަޅުގަނޑުމެންނަށް ނިންމޭ ކަމަށް ވަންޏާ ދެންމެ ޙަމްޒާ އެ ވިދާޅުވި ގޮތާއި ކުޑަކުޑަކޮށް ތަފާތުކޮށް ހަމަ އެއް ސެޝަނުން އަޅުގަނޑުމެންނަށް ނިންމިދާނެ އެ ބޭފުޅާގެ ލީޑަރޝިޕާއި ކިހނެއްތޯ މި ޓީމު ގޮވައިގެން ކިހާ އަވަސް މިނެއްގައި ކިހާ އެފިޝަންޓުކޮށް މިކަންކަން ކުރެއްވިދާނެތޯ މިކަހަލަ ހުރިހާ މަޢުލޫމާތެއް ސާފުކުރެވިދާނެ. އަދި އެ ބޭފުޅަކާ ބެހޭ ޒާތީ މަޢުލޫމާތު ވެސް އަޅުގަނޑުމެން ލިޔުމުން ގެނެސްފައި އިތުރަށް ހަމަ ސުވާލު ދެންނެވިދާނެ. އެހެންވީމާ، ޢާއްމުކޮށް މި ކަންކަން ކޮށްއުޅޭ އުސޫލެއް ކަމަށް އަޅުގަނޑަށް ހީވަނީ އިންޓަވިއުއަކާ ހަމައަށް ދާންވާއިރަށް އަޅުގަނޑުމެންނަށް ފުދޭވަރަކަށް މި ބޭފުޅަކާ ބެހޭ މަޢުލޫމާތު ލިޔެކިއުމުން އެއްކުރެވެންވާނެ. އެއްކޮށްފައި ހަމައެއާއެކީ އަޅުގަނޑުމެން އިވެލުއޭޓު ކުރާ ކޮންމެވެސް ވަރެއްގެ އެސެސްމަންޓެއް ހަދަން މި އުޅެނީ. އެހެންކަމަށްވަންޏާ އެސެސްކުރާނެ މިންގަނޑުތަކެއް ކަނޑައަޅާފައި މިނާނެ ގޮތްތަކެއް މިނާނެ މިންވަރުތަކެއް ކަނޑައަޅާފައި ދެން އޭގެ ފަހުން ކަންނޭނގެ އަޅުގަނޑަށް ހީވަނީ އިންޓަވިއުކުރީމަ ފެއަރކޮށް ދާނީ އެއްވެސް ކަހަލަ ޕްރެޖުޑިސްއެއް ނެތި. އެހެންވީމާ، އަޅުގަނޑު ހަމަ ހުށަހަޅަން މަޖިލީހުގެ ގަވާއިދުގައި ތި ބުނާ ކަންތައްތަކަކާ އެކީ ދެން އިތުރު ކްރައިޓީރިއާ އަޅުގަނޑުމެން ލާން ބޭނުންތޯ. ލާންޖެހޭ ކަމަށް ވަންޏާ އެކަންކަން އަޅުގަނޑުމެން ނިންމާފައި އެއަށް ދޭނެ ވެއިޓު ވެސް ނިންމާފައި ދެން އަޅުގަނޑުމެންގެ ތެރޭގައި އެއްބަސްވާންވީ ކަންނޭނގެ މިބޭފުޅަކާއި އިންޓަވިއުކޮށްފައި ނޫނިއްޔާ ބޭފުޅަކަށް މާކްސްދިނުމުގެ ކުރިން އަޅުގަނޑުމެން މިކަން ކުރާނީ ކިހިނެއްތޯ. ވަކިވަރަކަށް ވުރެ މައްޗަށް މާކްސް ލިބިއްޖެ ކަމަށް ވަންޏާ އަޅުގަނޑުމެންގެ ރެކޮމަންޑޭޝަނެއް ގޮތަށް އެ ބޭފުޅާގެ ނަންފުޅު ދާނެތޯ. ނޫނިއްޔާ ކޮންމެ މާކްސް އެއް ލިބިވަޑައިގަތަސް އަނެއްކާ ދެން އެކަން ނިންމާނީ މިތާ ވޯޓަކުންތޯ. އެ ދެ ގޮތް އޮންނާނީ. އެހެންވީމާ، އެ ދެގޮތުގެ ތެރެއިން އަޅުގަނޑުމެން އެކަން ކުރަންވީ ގޮތް ވެސް އިންޓަވިއު އާއި މާކްސްދިނުމުގެ ކުރިން އަޅުގަނޑުމެން ނިންމައިފި ކަމަށް ވަންޏާ ހަމަ އިންސާފުވެރިކޮށް އިމްޕަރޝަލްކޮށް މިކަން ނިންމޭނެ ކަމަށް އަޅުގަނޑަށް ސަޖެސްޓުކުރެވެނީ، އަޅުގަނޑަށް ލަފާކުރެވެނީ. އެހެންވީމާ، އަޅުގަނޑު ހުށަހަޅާލަން ހަމަ އިވެލުއޭޓުކުރާނެ ނޫނީ އެސެސްކުރާނެ މިންގަނޑުތަކެއް އަޅުގަނޑުމެން ކަނޑައަޅާފައި އެއަށް ވެއިޓުދޭނެ ވަރެއް އަޅުގަނޑުމެން ނިންމަން ފުރަތަމަކަމަކަށް. ދެން ދެވަނަ ކަމަކީ އެ ބޭފުޅާ އަށް ވަކި ވަރަކަށް މާކްސް ލިބިވަޑައިގެންފި ކަމަށް ވަންޏާ މި ކޮމިޓީ އިން ދެން އިތުރު ވޯޓެއް ނުނަގާ މަޖިލީހަށް ރެކަމަންޑުކުރާނީތޯ އަޅުގަނޑުމެންގެ ނަޒަރުގައި މި ބޭފުޅަކީ މި ކަމަށް ޤާބިލު، އެކަށީގެންވާ ބޭފުޅެއްތޯ ނޫނިއްޔާ ކޮންމެ މާކްސް އެއް ލިބިވަޑައިގަތަސް ހަމަ ވޯޓަކުން މިކަން ނިންމާނީތޯ. މި ދެ ގޮތުނ ކުރެ ކޮންމެވެސް އެއް ގޮތެއް ވެސް ނިންމާފައި އަޅުގަނޑަށް ފެންނަނީ އިވެލުއޭޓު ވެސް ކުރަން، އިވެލުއޭޓުކުރަން ފަށަން ވެސް. ދެން އަދި މި ބޭފުޅާއާ އިންޓަވިއުކުރަން ފަށަން ވެސް. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑު މައިގަނޑު ގޮތެއްގައި ޔާމީންގެ ވާހަކަފުޅަށް ތާއީދުކުރަން. ޤާނޫނުއަސާސީގެ 211 ވަނަ މާއްދާގައި މި ބުނާ ކަންތައްތަކަށް ކަމަށް އަޅުގަނޑު ވެސް ޤަބޫލުކުރެވެނީ ބެލޭނީ އިންޓަވިއު އަޅުގަނޑުމެން ކުރި ނަމަވެސް، އަދި އެހެން ކަމެއް ކުރި ނަމަވެސް. ދެން އަޅުގަނޑަށް ފެނޭ މިހާރު އަޅުގަނޑުމެންގެ ތެރޭގައި މާ ބޮޑު ޚިޔާލުތަފާތުވުންތަކެއް ނެތިއްޔާ، މިސާލަކަށް، މި ނަންފުޅު ރިޖެކްޓުކުރުމުގެ ރޫޙެއް އަޅުގަނޑުމެންގެ ތެރޭގައި އޮތް ކަމަކަށް އަޅުގަނޑަކަށް ޤަބޫލެއް ނުކުރެވޭ. ދެން އޮޑިޓަރ ޖެނެރަލެއް ނެތުމުގެ ސަބަބުން ދިމާވާ މައްސަލަތައް ވެސް މިހާރު ހަމަ އަޅުގަނޑުމެން އެންމެންނަށް އެބަ އިނގޭ. އެހެންވީމާ، މައިގަނޑު ގޮތެއްގައި ޕަރސެޕްޝަނެއް ކްރިއޭޓްވެފަ އެއް ނެތް ކަންނޭނގެ މިހާރު ހުށަހެޅިފައިވާ ނަންފުޅާ ބެހޭ ގޮތުން ނެގެޓިވްކޮށްނެއް. އެހެންވީމާ، އަޅުގަނޑަކަށް އެކަމަކު ޤަބޫލެއް ނުކުރެވޭ އަޅުގަނޑުމެން ވޯޓުދީގެން މިކަން ކުރަންޖެހޭނެ ކަމަކަށް. އެހެންވީމާ، މި ޤާނޫނުއަސާސީގެ ޝަރުތު ހަމަވަންޏާ އަޅުގަނޑުމެން ރެކަމަންޑުކުރާ ކަމަށް ބުނަން ކަންނޭނގެ އަޅުގަނޑުމެން މި ވޯޓެއް ދީގެން ނޫނީ މާކްސް އެއް ދީގެން އެ ގޮތަކަށް ނޫން ކަންނޭނގެ. އަޅުގަނޑަކަށް ނުފެނޭ މިހާރު 75 މާކުސް ލިބިގެން 80 މާކުސް ލިބިގެން އެ ގޮތަކަށް ނޫން ކަންނޭނގެ. އަޅުގަނޑުމެން އެންމެންނަށް ވިސްނާލާފައި ވާހަކަދައްކާލާފައި އެއްބަސްވެވުނީމާ އެ ނަންފުޅު ފޮނުވަން އަޅުގަނޑުމެން އެއްބަސްވާންވީ ކަންނޭނގެ. މިއީ ޤާނޫނުއަސާސީގައި ވެސް ބަޔާންކުރާ މަޤާމެއް ކަމަށް ވާތީވެ. ތެންކު ޔޫ. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި ހުށަހެޅިފައި އޮތް ނަމަކީ މި ނަމާއި ދޭތެރޭގައި އަޅުގަނޑުމެން އެބަޖެހޭ ފުންކޮށް ވިސްނަން. އެއީ މިހާރު އަޅުގަނޑުމެން މި އުޅެނީ ސަރުކާރު ޖަވާބުދާރީކުރުވަން ދައުލަތް ޖަވާބުދާރީކުރުވަން. އޮޑިޓަރ ޖެނެރަލަކީ ވަރަށް ބޮޑު މަސްއޫލިއްޔަތެއް އަޅުގަނޑުމެން ހަވާލުކުރަން މި އުޅެނީ. މިފަދަ ބޭފުޅަކާ ގުޅުން ހުރި،  ކިހާވަރެއްގެ މީހުންނެއްތޯ ދިމަދިމާލުގައި ތިބީ. މިއީ އަޅުގަނޑުމެން ބަލަންޖެހޭ ކަމެއް. އެހެންވީމާ، އެ ވަރުގެ މީހަކު އަޅުގަނޑުމެން ކަނޑައަޅާއިރުގައި މިސާލަކަށް، އެސް.ޓީ.އޯ ގެ ޗެއަރމަނަކަށް މިއަދު ހުރި ބޭފުޅާއާ ކޮން ގުޅުމެއްތޯ އޮތީ. އެތަން ކިހާ މިންވަރަކަށްތޯ އޭނައަށް އޮޑިޓުކުރެވޭނީ އިންސާފުވެރިކަމާ އެއްކޮށް ދެ ފުށް ފެންނަ ގޮތަށް މިކަހަލަ ސުވާލުތައް އެބަހުރި މީގައި. އެހެންވީމާ، ދެން ބައެއް ޢިއްޒަތްތެރި މެންބަރުން ވިދާޅުވެއްޖެ މިއީ ކޮންމެހެން ވޯޓަކަށް ދާކަށްނުޖެހޭނޭ. ވޯޓަށް ދާންޖެހޭނެ މީގައި. ވޯޓަށް ދާންޖެހިއްޖިއްޔާ ވޯޓަށް ވެސް ދާންޖެހޭނެ. މާ ލުއިކޮށް މިކަން ގެންދާކަށް ވިސްނުން ބަހައްޓާކަށް ނުޖެހޭ މި ކޮމިޓީއަކުންނެއް. އިންސާފުން މިކަން ކުރަންޖެހޭނީ. ދެން ދެ ބައި މީހުން އެކައްޗެއް ކިޔައިގެން މިއަށް އާދެވުނީމަ މި ވަރަށް ލުއިކޮށް ގެންގޮސް ނިންމާފައި އެއްބަސްނުވެވޭ ކަންތައްތަކުގައި ކޮންމެވެސް މީހަކު ކަރުގައި ފިތާލާފައި ބައިންދާފައި ވޯޓު ހޯދާ އުސޫލުން އެހެން މިކަން ކޮށްގެނެއް ނުވާނެ. މިކަން ކުރަންޖެހޭނީ މި ތަނުގައި އުސޫލުތަކާއި ހަމަތަކާ އެއްގޮތްވާ ގޮތުގެ މަތިން މިކަން ކުރަންޖެހޭނީ. ބަލަނީ ކޮން ކެޓަގަރީސްތަކެއްތޯ، ކޮންކަހަލަ ކޮންގޮތަކުންތޯ ޕޮއިންޓު ދޭނީ. ކިހިނެއްތޯ މި މާކުސް ދޭނީ. މިކަންތައްތައް އެބަޖެހޭ ކަނޑައެޅެން ފުރަތަމަ. މާކުސް ނުލިބުނީމަ ދެން އަލުން އަނެއްކާ ވެސް އެ މާކުސް އަލުން ދޭންވެގެން ދެން އަލުން ފޯމެއް އެކުލަވާލައިގެން އެކަން ކުރާ ގޮތަކަށް ނޫން އެކަން އޮންނަންޖެހޭނީ. ކުރީ ބައިގައި އިނގެންޖެހޭނެ ކޮންކަމަކަށް ކިތައް ޕޮއިންޓުކަން ދޭނީ، މިހެންކަން ދޭނީ. އެހެންވީމާ، އެ ދޭ ޕޮއިންޓުތަކެއްގެ މައްޗަށް ބަލައިގެން މި ކަންތައް ކުރަންޖެހޭނީ. މީހާގެ ހުންނަ ތަޢުލީމީ ފެންވަރަކީ އޭނަ އިޚުލާޞްތެރިވާ މިންވަރު ބަލައިގަންނަން ކަނޑައަޅާނެ މިންގަނޑެއް ނޫން އެއީކީ އެއް. އޮޑިޓަރ ޖެނެރަލަކަށް ކުރީގައި ހުރި މީހާ ދެރައީތޯ. ކޮށްފައި ހުރި ނުބައި ނުލަފާ ކަންތައްތަކާއި ޚިޔާނާތާ ކަންތައްތަކުގެ ވާހަކަދެއްކީ ނޫންތޯ. އެހެންވީމާ، މިއަދު ޑީލެއްގެ ތެރެއިން މި ތަނުގައި މިވާހަކަ ދެކެވޭ ކަހަލަ ގޮތަކަށް މިކަން ދޭހަވާ ގޮތަށް މި ވާހަކަތައް ދެކެވޭތީވެ، ދެން ކޮންމެ އެއްޗެކޭ، ދިހަ މީހުން ތިބޭނެ އަޅުގަނޑާ އިދިކޮޅަށް މިއަދު. ކޮންމެ ގޮތަކަށް ވެސް އަޅުގަނޑުގެ ވިސްނުން ހުރި ގޮތް މިއަދު މި ދަންނަވަނީ މި ކަމުގައި. އެހެންވީމާ، ބަލަންޖެހޭ ކަމެއް ނުބަލައި އޮޑިޓަރ ޖެނެރަލް ނެތީމަ މި ތަނަށް އަންނަ ކޮންމެ މީހަކު އެއީ މަޤާމަށް ޝަރުތު ފުރިހަމަވާ މީހެއްގެ ގޮތުގައި ބަލައިގަންނަން ވެއްޖިއްޔާ ދެން ސަލާމަތެއް ނެތް. ދެން މީހަކު ނެތިއްޔާ ލިބުނު ކޮންމެ މީހެއް، (ވަގުތުކޮޅަކަށްފަހު) ދެން ނަޝީދުގެ ވާހަކައާ ހެދި އަޅުގަނޑަށް އުނދަގޫވޭ އެބަ އިނގޭތޯ. އެއީ މި ތަނުގައި ވާހަކަ މި ދައްކަނީ އަޅުގަނޑަށް ޤާނޫނުއަސާސީ އިން ލިބިގެންވާ ބާރާއި އެ ޙައްޤުތަކާއި އަދި ކޮމިޓީތަކުގައި ވާހަކަދައްކަންޖެހޭ އުސޫލާ އެއްގޮތްވާ ގޮތުން ވާހަކަ މި ދައްކަނީ. އެހެންވީމާ، ތިމާ ކިތަންމެ ވަރަކަށް ކަމެއް ބޭނުންވެފައި ހުރި ކަމުގައި ވީނަމަވެސް އަނެއް މީހާގެ ވިސްނުމާއި ޚިޔާލުތަފާތުވުމަކީ އެއީކީ ކޮންމެހެން އެހެން މީހަކު ދައްކާ ވާހަކައަށް ހުރަސްއަޅަންޖެހޭނެ ކަމެއް ނޫން އެއީކީ. ކެތްތެރިކަމާ އެކު މަސައްކަތްކުރެވޭ ބޭފުޅުން މިކަހަލަ ކޮމިޓީތަކުގައި މަސައްކަތްކުރަންޖެހޭނީ. އެކަހަލަ އެކަން ނެތިއްޔާ ދެން ރަނގަޅުވާނީ އެކަހަލަ މީހަކު ވާހަކަދައްކާ ގަޑީގައި ބޭރުގައި މަޑުކޮށްލާފައި އެފަދަ މީހަކު ވާހަކަދައްކާ ނިމުނީމަ ފްލޯ އަށް ވަނިއްޔާ. އެއީހެން އަޅުގަނޑަށް ހީވަނީ މިކަން ކުރަން އެންމެ ރަނގަޅުގޮތަކަށް ވާނީ. ގަވާއިދާ ޚިލާފުކަމަކަށް ވެގެން މި ދަނީ އަޅުގަނޑު ވާހަކަދައްކަން ހުންނައިރު އެ ކަމަށް އުނދަގޫކުރާތީވެ އަޅުގަނޑަށް ދަތިވާތީވެ ވާހަކަދައްކަނީ މި. އެހެންވީމާ، މި ތަނުގައި މިންގަނޑުތަކެއް ކަނޑައެޅެންޖެހޭނެ. މުޤައްރިރު އަޅުގަނޑަށް ޖަވާބުދެއްވާފައި ފުރުޞަތު ދެއްވާ. އެއަށް ޖަވާބުދެއްވާ އަޅުގަނޑަށް. ދެއްވާފައި އަޅުގަނޑަށް ފުރުޞަތު ދެއްވާ. 

ރިޔާސަތުން ވާހަކަދެއްކެވުން:

މިހާރު މި ކޮމިޓީގައި އެއް ބޭފުޅަކު ވާހަކަދައްކާއިރު އެ ބޭފުޅަކަށް އުނދަގޫވާ ގޮތަށް އަނެއް ބޭފުޅަކު ވާހަކަދައްކަވައިގެން ނުވާނެ. ދެން އެއްޗެއް ވިދާޅުވަން ބޭނުންފުޅުވާ ކަމަށް ވަންޏާ ނިޒާމީ މައްސަލައެއްގެ ގޮތުގައި އަޅުގަނޑަށް ފުރުޞަތު އެރުވިދާނެ. އެހެން ނޫންކަމަށްވަންޏާ ހަމަ އެ އުނދަގޫވާ ގޮތަށް ވާހަކަފުޅު ދައްކަވައިގެން ނުވާނެ. ރިޔާޟު ރަޝީދުގެ ވާހަކަ ކުރިއަށް ގެންދެވުމަށް.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑު ވާހަކަދެއްކީ ޢިއްޒަތްތެރި މެންބަރަކު މި ތާނގައި ފާހަގަކުރެއްވި ދެން މީހަކު މިހާރު ނެތޭ. އެހެންވީމާ، މިތަނަށް އައި ކޮންމެ ނަމެއް ފާސްކުރަންވީ އޭ. އެ ގޮތަށް އަޅުގަނޑަށް އެކަން ދޭހަކުރެވުނީ. ނޮޅިވަރަމް ދާއިރާގެ ޢިއްޒަތްތެރި މެންބަރު މުޙައްމަދު ނަޝީދު ވާހަކަފުޅު ދެއްކެވީ އެ ގޮތަށް. އެހެންވީމާ، އަޅުގަނޑު ދައްކަން ބޭނުންވާ ވާހަކަދައްކާ ނިމިގެން އަޅުގަނޑު މިތަނުން މިއަދު ނުކުންނާނަން. ދެން އޭރުން އެހެން މީހަކު ދައްކާ ވާހަކައަށް އަޅުގަނޑު ރައްދުދޭކަށް ނުޖެހޭނެތާ. އެހެންނަމަވެސް، އަޅުގަނޑު މިކަމުގައި ދެކޭގޮތް އަޅުގަނޑު ހާމަކުރަނީ. އަޅުގަނޑުމެން ބަލަންޖެހޭނެ މިފަދަ ކަންތައްތައް މިހެން ނިންމާއިރުގައި. ބެލެންހުރި ހުރިހާ ގޮތަކަށް ބަލަންޖެހޭނެ. ކިހާ މިންވަރަކަށްކަން އެ މީހަކަށް އެ މަސްއޫލިއްޔަތު އަދާކުރެވެނީ. ދެން މިހާތަނަށް ކޮމިޓީތަކުގައި މަސައްކަތްކޮށްފައި ހުރި އުސޫލު ވެސް އަޅުގަނޑުމެން އެބަޖެހޭ ބަލަން. މިއަދު މިކަންތައް ވީމަ ދެ ބައި މީހުން ނޫނީ ތިންބައި މީހުން އެކައްޗެއް ކިޔާފައި ވޯޓެއް ނަގައިގެން ނިންމާ. އެ ގޮތަކަށް އެކަމެއް ނުކުރެވޭނެ. މީހެއްގެ ފެންވަރު ބެލުމަށްޓަކައި އިންޓަވިއު ކުރާ ކަމަށް ވަންޏާ، ޕޮއިންޓު ދޭނެ އުސޫލުތަކެއް ކަނޑައަޅަންޖެހޭނެ. އެ އުސޫލާ އެއްގޮތަށް އެ ކަންތައް ކުރަންޖެހޭނީ. ދެން ޤާނޫނީ ބޭފުޅުން މިހާރު މާއްދާތަކުގެ މާނަ ނަންގަވާ ގޮތް އަޅުގަނޑުމެންނަށް ވަރަށް ރަނގަޅަށް އެބަ އިނގޭ. މިއީ މިއަދު އާ ކަމެއް ވެސް ނޫން. ރާއްޖޭގައި އޮންނާނީ ރިޔާސީ ނިޒާމެއްތޯ ބަރުލަމާނީ ނިޒާމެއްތޯ މި މައްސަލައިގައި ވޯޓު ގުނުމުގެ މަރުޙަލާގައި ރާއްޖޭގެ މިހާރުގެ ޕީ.ޖީ ދެއްވި ޤާނޫނީ ލަފާ ވެސް އަޅުގަނޑު ހަނދާން އެބަހުރި. ވަރަށް ގިނަ ތަޖުރިބާތަކެއްގެ އަލީގައި އަޅުގަނޑުމެން މިހާރު މިތާ މި ތިބެނީ. ތަފްސީލަކީ އެ ތަނެއްގެ ވޯޓު އެ ތަނުގައި ގުނަންޖެހޭނެއޭ ބުނީމަ އޭނަ މާނަ ނެގީ ނޫން އެހެނެއް ނޫނޭ. އެކަހަލަ ކިތަންމެ ކަމެއް އެ ގަވާއިދުތައް. އަޅުގަނޑުމެން އެ ހެދީ. އެހެންވީމާ، ބޭބޭފުޅުން މި ޤާނޫނީ ގޮތުން މި ދައްކަވާ ވާހަކަތަކަކީ މިއީ އަޅުގަނޑުމެން އެއަށް އާނބަސް ބުނާނެ އެއްޗެއް ނޫން. އެ ހެދި ބަޔަކު އޭގެ އަސްލު މަގުސަދު އެނގި ތިބެ އެކަން ޤަބޫލުކުރާކަށެއް ނުޖެހޭ. އެހެންވީމާ، ކުރީ ދުވަހަކު ވެސް މި ތަނުގައި އަޅުގަނޑުމެންނަށް އަޑުއިވިގެން ދިޔައީ ބްރޯޑްކާސްޓު ކޯޕަރޭޝަނުގެ މައްސަލައިގައި އަޅުގަނޑުމެން 18 މީހުން ކަނޑައެޅުމަށްފަހުގައި 9 މީހުންނަށް އެ އަދަދު ކަނޑައަޅަން ނިންމި ނިންމުމުގައި، 12 ވަނަ މާއްދާގެ (ބ) ގައި އެކި ބޭފުޅުން އެކި ގޮތަށް މާނަކުރެއްވީ. އެހެންވީމާ، އެ ގޮތަށް މާނަކުރައްވައިގެން މި ކަންތައްތައް މިހެން ކުރީމަ ރަނގަޅެއް ނުވާނެ. އޭގައި ކަނޑައެޅިގެން ނެތޭ ބުނެފަ އެއް 9 ޖަހާފަ އެއް ނެތް. 9 މީހުންނަށް ބަދަލުކުރަންޖެހޭނެއޭ ވެސް ބުނެފަ އެއް ނެތް. ފެންނަ ގޮތަކަށް މި ތަނުން ކަނޑައަޅާ އުސޫލެއްގެ މަތިން އެކަން މަޖިލީހަށް ފޮނުވާ ގޮތަށް އޮތީ. އެ ގޮތަށް އެކަން ނިންމީ. އެހެންވީމާ، އެ ކަމުގެ ޞައްޙަކަމާއި ދޭތެރޭގައި ވެސް މިހާރު މަޖިލީހުގެ ރައީސް ސުވާލު އުފައްދާ އެބަ. ޤާނޫނުއަސާސީ ބުނަނީ މަޖިލީހުގެ ކޮމިޓީއަކުން ރައްޔިތުންގެ މަޖިލީހުން ނިންމާ ނިންމުމެއްގެ ޞައްޙަކަމާ ދޭތެރެ ސުވާލުކުރެވޭނެ އެކަކު ވެސް ނުހުންނާނެ. އެކަމަކު، މަޖިލީހުގެ ރައީސް މިހާރު އެބަ ސުވާލު އުފައްދާ މި ކޮމިޓީ އިން ނިންމާ ނިންމުމަށް. އަދި މަޖިލީހުން ނިންމާ ނިންމުމަށް ވެސް. އަދި އެތައް ބައިވަރު މައްސަލަތަކެއް މިހާރު ވެސް އެބަހުރި ރައީސްގެ މޭޒުމަތީގައި ބަހައްޓާފައި. އެހެންވީމާ، މިކަހަލަ ބައިވަރު މިކަހަލަ ވާހަކަދައްކާނެ މީހުން މިތާނގައި ނެތިއްޔާ ހިތަށްއެރި ގޮތަކަށް ކަންތައް ކުރާނީ. އަޅުގަނޑު މި ދައްކާ ވާހަކައަކުން މީގައި ނަތީޖާ ނުނިކުންނާނެ. އަޅުގަނޑު އެންމެ މީހެއް މިއީ. އެހެންނަމަވެސް، މި ވާހަކަ ރެކޯޑުގައި އޮންނާނެތާ. ދެންމެ ވެސް ބޭފުޅަކު ވިދާޅުވެއްޖެ މިތާ ރެކޯޑު ބާއްވާށޭ މި ވާހަކަ ދައްކަނީ. އެކަން ނޭނގިގެންތަ ތި އުޅެނީ. އެކަން އެނގެންޖެހޭނެ. އެކަން ނޭނގޭ މީހަކު ވެއްޖިއްޔާ. ރެކޯޑުގައި ލިޔަންވެގެން މި ވާހަކަ މި ދައްކަނީ. އެހެންނޫނިއްޔަކާ މ ިވާހަކަ ނުދައްކާނަން. އެހެންވީމާ މިކަން ކުރަން ޖެހޭނީ އިންސާފުން. އިންސާފުން ބޭރު މީހަކު ނެތޭ ކިޔާފައި މަޤާމު ހުސްކޮށް އޮތީތީ އެ ތަނަށް މީހަކު ލާއުސޫލުން މިކަން ކުރާކަށް އަޅުގަނޑު ތާއީދެއް ނުކުރާނަން. އެ ގޮތަށް ކުރާ އެއްވެސް ކަމަކު އަޅުގަނޑު ބައިވެރިއެއް ވެސް ނުވާނަން. އެކަމަކު އަޅުގަނޑު ނެތަސް މިކަން ނިންމާނެތާ. އެކަމަކު ރެކޯޑަކުން މި ނުފޮހެވޭނެ ދެއްކި ވާހަކައެއް. އެހެންވީމާ، އެ ވާހަކަ ދަންނަވަން. ދެން ވާހަކަ ދައްކަވަން އޮންނަ ބޭފުޅެއްގެ ގޮތުން އަޅުގަނޑަށް އެ ބޭފުޅެއް ވާހަކަ ދައްކާއިރު މިތާ އިންނަން އުނދަގޫވާ ހެން އަޅުގަނޑަށް ހީވަންޏާ އަޅުގަނޑު ނައްޓާލާނަން މި ތަނުން. އެ އާދަ އަޅުގަނޑުމެން ގެންގުޅުނިއްޔާ އަޅުގަނޑަށް ހީވަނީ ރަނގަޅުވާނެހެން. 

ރިޔާސަތުން ވާހަކަދެއްކެވުން:
އާދެ، މިހާތަނަށް ތި ބޭފުޅުން ދެއްކެވި ވާހަކައިން ދޭހަވީ ގަވާއިދުގެ 117 ވަނަ މާއްދާގައިވާ ގޮތުގެ މަތިން އިންޓަވިއުކުރުމަށް. ދެން އިންޓަވިއުކުރުމުގެ ކުރިން އެކަމުގެ ނޯޓިސް އެ ބޭފުޅާ އަށް އެރުވުމަށް. ދެން އެ ބޭފުޅާގެ އެޑިއުކޭޝަން ކޮލިފިކޭޝަނާއި ސެޓްފިކެޓްތަކާ މިކަހަލަ އެއްޗެހިތައް އަޅުގަނޑުމެން ހޯދުމަށް. އެޓޭޗުކޮށްފައިތޯ ހުރީ އެޓޭޗު ކޮޕީތަކާ އެއްޗެހި ހޯދުމަށް. ދެން ޕާސަނަލް ސުވާލުތައް ވެސް ކުރެވޭނެކަމާއި އެ ކަންކަމާ ބެހޭ ގޮތުން ވެސް އެ ބޭފުޅާ އަށް ނޯޓިސްދީފައި ދެން އެޖަލްސާ ސިއްރުކުރުމަށް. ދެން އަޅުގަނޑަށް ހީވަނީ ވާހަކަދެއްކެވި ގިނަ ބޭފުޅުން ތާއީދުކުރައްވައިފި އިންޓަވިއުކުރުމުގެ ކުރިން މާރކްސްދޭނެ އުސޫލުތަކެއް ކަނޑައެޅުމަށް. އެހެންވީމާ އިޢުތިރާޟު ކުރައްްވާ ބޭފުޅަކު ނެތް ކަމަށް ވަންޏާ އަޅުގަނޑުމެންނަށް ނިންމިދާނެ އިންޓަވިއު ކުރުމުގައި މާކުސް ދޭނެ ކެޓަގަރީތަކާއި މާކުސްދޭނެ ގޮތާ ނިންމުން. ދެން މާކުސް ދޭން ނިންމުމަށްފަހު މާކުސް ލިބޭ މިންގަނޑަކުން އޭނައަށް ރުހުން ދޭން ނިންމާނީތޯ ނުވަތަ ނޫންތޯ. ނުވަތަ ރުހުން ދޭން ނިންމާނީ ވޯޓަކުންތޯ ނުވަތަ ނޫންތޯ. މިކަން ޖެހޭނެ ތި ބޭފުޅުން ނިންމަދެއްވަން. އެއީ މިކަން ޕޮލިޓިސައިސް ވެގެން ގޮސް ވޯޓަކުން ނިންމައިފިއްޔާ ކޮންމެ ގޮތެއް ވިޔަސް ޕޮލިޓިސައިސް ވާނެ. އެކަމަކު މާކުސް ލިބިއްޖިއްޔާ ކޮލިފައިވާ ގޮތަށް ނިންމާފައި ހުރިހާ ބޭފުޅުން ވެސް މާކުސް ދެއްވާ ގޮތަށް އޮވެފައި އޭނަ ފާސްވެއްޖިއްޔާ އޭނަ އެ ފާސްވީ. އެކަހަލަ ގޮތަކަށް ނިންމިދާނެ. ނަޝީދު ދެން ޙަމްޒާ.

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ރައްޔިތުންގެ މަޖިލީހުގެ ކޮމެޓީތަކުގެ ޖަލްސާތަކަކީ ރެކޯޑު ކުރެވި ޔައުމިއްޔާ ކުރެވި ތާރީޚުގައި އާކައިވު ކުރެވިގެން ދާ އެއްޗިއްސަށް ވާތީވެ ވިލުފުށީ ދާއިރާގެ ޢިއްޒެތްތެރި މެންބަރު ރިޔާޟު ރަޝީދު ދެންމެ ދެއްކެވި ހުރިހާ ވާހަކަފުޅުތައް އަޅުގަނޑު ވަރަށް ބޮޑަށް ކުށްވެރިކުރަން. އެ މަނިކުފާނުގެ ވާހަކަފުޅުތައް ބައްޓަންކުރައްވަނީ އެ މަނިކުފާނު ނޫނީ ޤައުމަށް ތެދުވެރި އިޚުލާސްތެރި ބޭފުޅެއް ނެތް ކަމަށް ދައްކަވާ ކަހަލަ ވިސްނުންފުޅެއްގައި. އެކަމަކު މި ތާނގައި ރައްޔިތުންގެ މަޖިލީހުގެ ކޮންމެ މެންބަރަކު ވެސް އެ މެންބަރަކަށް ލިބިގެންވާ ޤާނޫނީ ޙައްޤު އަދާކުރައްވަމުން ގެންދަވަނީ އެ ބޭފުޅަކު ﷲ ގަންދީ ކުރައްވާފައިވާ ހުވަޔާ އެއްގޮތްވާ ގޮތުގެ މަތިން. ޚިޔާލު ތަފާތުވާނެ، އެ ޚިޔާލުތަފާތުވުންތަކަށް އަޅުގަނޑުމެން އެކަމަޑޭޓުކުރެވެންޖެހޭނެ. އަޅުގަނޑުމެން އެއްވެސް ޢިއްޒެތްތެރި މެންބަރަކަށް އަނެއް ޢިއްޒެތްތެރި މެންބަރެއްގެ ގާތުގައި ކޮމެޓީން ނިކުމެގެންދާކަށް ނުބުނެވޭނެ. އެ ގޮތަށް އެ ޢިއްޒަތްތެރި މެންބަރު އަޅުގަނޑާ މުޚާތަބުކޮށް ނޮޅިވަރަމް ދާއިރާގެ ރައްޔިތުންގެ ޙައްޤު ގެއްލޭ ގޮތަކަށް ވިދާޅުވި ވިދާޅުވުން އަޅުގަނޑު ކުށްވެރި ކުރަނީ. މި ވާހަކަ އަޅުގަނޑު މި ދަންނަވަނީ ރެކޯޑަށްޓަކައި އަދި އަޅުގަނޑުމެންގެ ދާއިރާ މީހުންގެ ޙައްޤުގައި މި ވާހަކަ ޔައުމިއްޔާގައި ލިޔެވިފައި އޮންނަންޖެހޭނެ ކަމަށް އަޅުގަނޑު ޤަބޫލުކުރާތީ. ދެން މި ތާނގައި އަޅުގަނޑަކަށް ޤަބޫލެއް ނުކުރެވޭ އެއްވެސް ކަހަލަ ޑީލެއް ހެދިގެން ޑި.އާރު.ޕީ އާއި އެމް.ޑީ.ޕީގެ ތެރެއިން ވަކި ކަމެއް ކުރަން އުޅެނީ ކަމަކަށް. އަދި ޕީ.އޭ ވެސް ގުޅިގެން ކަމެއް ކުރަން އުޅެނީ ކަމަކަށް. އަޅުގަނޑުމެން މިތާނގައި މި ތަމްސީލުކުރާ 4 ޕާޓީ އެއީ ލޭބަރ ޕާޓީއާ އެކު އަޅުގަނޑު ދަންނަވާނީ އަޅުގަނޑުމެން ހަމަ އެންމެން މި މިސައްކަތް ކުރަނީ މި މަސައްކަތް ވީހާވެސް އަވަހަށް ނިންމަން. އެހެންވީމާ މިމަސައްކަތް ނިންމުމުގައި އަޅުގަނޑުމެންގެ ޚިޔާލު ފަހަރެއްގައި ޤައުމީ ޕާޓީގެ ބޭފުޅުންގެ ޚިޔާލާއި ތަފާތުވެދާނެ. އެހެންނަމަވެސް އަޅުގަނޑުމެންގެ ޚިޔާލު ތަފާތުވި ނަމަވެސް އެ ޚިޔާލު ތަފާތުވުމުގެ މިންގަނޑު އަޅުގަނޑުމެން މި ގެންގުޅެނީ ޤާނޫނުއަސާސީގެ ތެރޭގައިވާ އިމުގެ ތެރޭގައި. އެހެންވީމާ ޢިއްޒެތްތެރި މެންބަރު ރިޔާޟު ރަޝީދަށް ސާފުކޮށް އެނގިވަޑައިގަންނަވަންޖެހޭނެ މި ކޮމެޓީގެ އެކި ޚިޔާލުފުޅުތައް އެކި ބޭފުޅުން ފާޅުކުރައްވާނެ ކަމާއި އެ ހުރިހާ ޚިޔާލުފުޅުތަކެއް ޢިއްޒަތްތެރި މެންބަރުގެ ވިސްނުންފުޅާ އެއްގޮތަށް ކޮންމެ ފަހަރަކު އަންނާކަށްނުޖެހޭނެކަމާއި އަދި ވޯޓު ހޯދުމަށްޓަކައި މިނިވަން ޑިމޮކްރެޓިކް މާޙައުލެއްގައި ލޮބީކުރަމުން ގެންދާނެކަމާއި އެ ގޮތަށް ލޮބީކޮށްގެން ވޯޓު ހޯދުމަކީ ދުނިޔޭގެ ހުރިހާ ޑިމޮކްރަސީއެއްގައި ވެސް ހިނގަމުން ދާ ކަމެއް ކަމާއި، އެހެންވީމާ  މި ކަންކަން ހަޖަމުކުރައްވަން ޖެހިވަޑައިގަންނަވާނެކަން. އަދި ޤާނޫނީ ބޭފުޅުން ޤާނޫނީ މާނަ ކުރައްވާނީ އެކި ފަހަރު އެކި ގޮތަށްކަމާއި އެހެންކަމުން ޤާނޫނު މާނަކުރުމުގެ އަދި ޤާނޫނުއަސާސީ މާނަ ކުރުމުގެ އެންމެ އިސްފަރާތެއް ކަމުގައި ސުޕްރީމު ކޯޓު ހަމަޖެހިފައި ވަނީ ވެސް. އެހެންވީމާ މި ހުރިހާ ކަމެއް އެނގިވަޑައިގެން ރައްޔިތުންގެ މަޖިލީހުގެ މެންބަރެއްގެ ޒިންމާ އާއި މަސްއޫލިއްޔަތު އެންމެ ފުރިހަމައަށް އެޢިއްޒަތްތެރި މެންބަރު އަދާކުރައްވާނެ ކަމަށް އަޅުގަނޑު ޤަބޫލުކުރަނީ. ދެން...
ރިޔާސަތުން ވާހަކަދެއްކެވުން:
ދެން ހުށަހެޅިފައިވާ މައްސަލައާ ގުޅޭ ގޮތުން ވާހަކަ ދެއްކެވުމަށް އަޅުގަނޑު އެދެން.
ނޮޅިވަރަމް ދާއިރާގެ މެންބަރު މުޙަންމަދު ނަޝީދު ވާހަކަދެއްކެވުން:

މި ވާހަކަ ކޮންމެހެން ދަންނަވާލަން ޖެހުނު ސަބަބަކީ ނޮޅިވަރަމް ދާއިރާ ތަމްސީލު ކުރާ މެންބަރު ކޮމެޓީން ނިކުމެގެންދާން ވިލުފުށީ ދާއިރާގެ ޢިއްޒަތްތެރި މެންބަރު އަމުރު ކުރެއްވީމާ ވެސް އެ ކަމަށް ރިޔާސަތަށް އެއްވެސް އެއްޗެއް ވިދާޅުނުވެވުނީމަ މިކަން އަޅުގަނޑު ވަރަށް ބޮޑަށް ކުށްވެރިކުރަން. އެހެނެއް ނުދެންނެވޭނެ. އެހެން ދެންނެވިގެން ނުވާނެ. އެއީ އަޅުގަނޑުގެ ދާއިރާގައި ހިމެނޭ 5000 މީހުންގެ ޙައްޤަށް އަރައިގަތުން ކަމަށް އަޅުގަނޑު ދެކެނީ. އެހެނެއް ނުހެއްދެވޭނެ. އެހެންވީމާ އަޅުގަނޑުގެ ދާއިރާގައި ހިމެނޭ 5000 މީހުންގެ ޙައްޤަށް އަރައިގަނެވޭނެ ގޮތަކަށް މިތާ އެއްވެސް ޢިއްޒަތްތެރި މެންބަރަކު ވާހަކަފުޅު ދެއްކެވީމާ އެކަން އަޅުގަނޑު ޓޮލަރޭޓެއް ނުކުރާނަން، އެންޓަރޓެއިނެއް ނުކުރާނަން. ހުށަހެޅިފައި ވާ މައްސަލައަށް އެނބުރި ދާއިރުގައި އަޅުގަނޑު ދަންނަވާލަން ބޭނުންވަނީ ވަރަށް ބޮޑަށް އިންޓަރވިއުކޮށްފައި މާކުސްދޭނެ ކްރައިޓީރިއާ އަޅުގަނޑުމެން ކަނޑައަޅާނަމޭ. އަޅުގަނޑުމެން އެބަޖެހޭ ވަރަށް ބޮޑަށް އިންޓަގްރިޓީ އަށް މާކުސް ދޭން. އެއީ ކުރީ ފަހަރުގައި އޮޑިޓަރ ޖެނަރަލްގެ މައްސަލަތަކެއް އޮތް ކަމަކަށް އަޅުގަނޑުމެންނަށް ޤަބޫލެއް ނުކުރެވޭ އެމް.ޑީ.ޕީ އަަށް. އެހެންނަމަވެސް މި ކޮމެޓީއަށާއި ރައްޔިތުންގެ މަޖިލީީހަށް ޤަބޫލުކުރެވިގެން އޭނާއަށް އެ މަޤާމު ވަކި ކުރެވުނީ އިންޓަގްރީޓީގެ ސުވާލު އުފައްދައިގެން. އެހެންވީމާ ތަޢުލީމާއި ތަޖުރުބާ އާއި ޤާބިލުކަމާ މި ކަންކަމަށް އަޅުގަނޑަށް ފެނޭ %50 ދޭން. ތަޢުލީމާއި ތަޖުރުބާ އާއި ޤާބިލުކަމުގެ އެބައިގެ ތެރޭގައި އަޅުގަނޑަށް ފެނޭ %40 އެކި ގޮތްގޮތަށް ބަހަން. ދެން ނާޝިޒު އެބަ ގެންގުޅުއްވާ ފޯމިއުލާ އެއް. ދެން އިންޓަގްރިޓީ އަށް %60 ދޭން. ބޮޑު ޕަސެންޓޭޖެއް އެ ގޮތަށް ދޭން. ދެން ޤާނޫނުއަސާސީގައި މި ބުނާ ކްރައިޓީރިއާ ހަމަވާނެ އެހެން ވިޔަސް. އެހެންނަމަވެސް ޤާނޫނުއަސާސީގައި މާނަކުރާ މާނަކުރުމާއި ތަފާތު ކަމަކަށް އަޅުގަނޑަކަށް ޤަބޫލެއް ނުކުރެވޭ. އަޅުގަނޑުމެން އެފަދަ މަޤާމަކަށް ޢައްޔަންކުރާ ބޭފުޅެއްގެ އިންޓަރގްރިޓީ ހުރުން އެއީ ވަރަށް މުހިއްމު ކަމެއް ކަމަށް އަޅުގަނޑު ޤަބޫލުކުރަނީ. އެހެންކަމުން ޤާނޫނުއަސާސީގައި ދެން އެ ބުނާ ދެބައި އަޅުގަނޑުމެން ކަވަރކުރާނަން. އެކަމަކު އެ ދެ ބައި ނެތް ބޭފުޅަކު ތަޢުލީމެއް ނެތް، ޤާބިލުކަމެއް ނެތް، ބޭފުޅެއް ޢައްޔަންކުރަނީ އެއް ނޫން. އެއަށްވުރެ އިތުރުވުން އެއީ ހަމަގައިމުވެސް ޤާނޫނުއަސާސީން މަނާކުރާނެ ކަމެއް ކަމަށް ވާނެ ކަމަށް އަޅުގަނޑެއް ޤަބޫލެއް ނުކުރެވޭ. އެހެންވީމާ، އެ ގޮތަށް އަޅުގަނޑު ހުށަހަޅަން. އަޅުގަނޑު ނާޝިޒު ހުށަހަޅުއްވާނެ ފޯމިއުލާ އަށް އަޅުގަނޑު ތާއީދުކުރާނަން. ޝުކުރިއްޔާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އާދެ، މުޤައްރިރު އަޅުގަނޑު ފާހަގަކޮށްލަން މި ބޭނުން ވަނީ އޮޑިޓަރ ޖެނަރަލް ކަމަށް ހުށަހެޅިފައިވާ ބޭފުޅާ އަށް އަޅުގަނޑުމެން (ވަގުތުކޮޅަކަށްފަހު). ނިމުނީތޯ. ހުށަހެޅިފައިވާ ބޭފުޅާ އަށް (ވަގުތުކޮޅަކަށްފަހު).
ރިޔާސަތުން ވާހަކަދެއްކެވުން:
އާދެ މެންބަރުން ވާހަކަދައްކަވާއިރު އުނދަގޫނުވާނެ ގޮތަށް އެހެން ހުރިހާ މެންބަރުން ޢަމަލުތައް ބެހެއްޓެވުން އެދެން. ޙަމްޒާ ވާހަކަ ކުރިއަށް ގެންދެވުމަށް.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
ހުށަހެޅިފައިވާ ބޭފުޅާއާ އަޅުގަނޑުމެން އިންޓަރވިއު ކުރުމަށްޓަކައި ފޮނުވާއިރު އަޅުގަނޑުމެން މިވެނި މިވެނި ދާއިރާއަކުން ސުވާލުކުރެވޭނެ ވާހަކަ. އެއީ ފަހަރެއްގައި ޒާތީ މަޢުލޫމާތު އަޅުގަނޑުމެން ސުވާލުކުރުމުން ކުރުމުން ވަރަށް ބޮޑު ހައިރާންކަމެއް ލިބިވަޑައިގެންފާނެ ކަމަށް ފެންނާތީވެ. ދެން އަޅުގަނޑު މި ފުރުޞަތުގައި ދަންނަވާލަން ބޭނުން ގަވާއިދުގެ 140 ވަނަ މާއްދާގެ (ރ) ގައި ބުނެފައިވާ ދެ އަމާޒަށް އަޅުގަނޑުމެން މަސައްކަތް ކުރަންޖެހޭނެ ކަމަށް ގަވާއިދު ބުނެފައިވޭ. އެހެންވީމާ އެ ދެކަން ހާސިލުކުރަންވާނެ ކަމަށް ގަވާއިދު ވަރަށް ސާފު. ދެން އަޅުގަނޑު ދެކޭގޮތުގައި ޚާއްޞަކޮށް 170 ވަނަ މާއްދާގައ ބުނެފައި އޮތް 4 ކްރައިޓީރިއާ އަށް އަޅުގަނޑުމެންގެ އިންޓަރވިއު އަމާޒުކުރަންޖެހޭނެ ކަމަށް ޤަބޫލުކުރަނީ އެ ޤާބިލުކަމާ، 4 ކަމެއް މި އޮންނަނީ. އެ ހަތަރު ކަމަށް މިހާރު އަޅުގަނޑުމެން އޮފީހާ ބެހޭ ގޮތުން އެމަސައްކަތް ކުރަން ހުށަހެޅިފައި އޮތް، އެޕޮއިންޓުކުރަން ހުށަހެޅިފައި އޮތް އޮފީހުގެ އެ ދާއިރާގެ މަޢުލޫމާތު. ދެން އައިއްސަ އަދި އޭގެއިތުރުން ތަޖުރިބާ އެ ދާއިރާގައި. ދެން އަދި އެބަ އޮތް ފަހަތުން އެ ބޭފުޅެއްގެ ތަޞައްވުރު އެ ދާއިރާ ކުރިއެރުވުމަށްޓަކައި. އެހެންވީމާ އިންޓަރވިއު ކުރެވޭއިރު ހަމަގައިމުވެސް މި ހަތަރު ސުވާލަށް އަޅުގަނޑުމެން ގަވާއިދު ބުނޭ މަޖުބޫރުކަމާ އެކު ޖަބާވުދޭންޖެހޭނެ ކަމަށް. އެހެންވީމާ އިންޓަރވިއު ކުރެވޭ އިރުގައި ނުވަތަ މާކުސް ދެވޭއިރުގައި މިހަތަރު އޭރިއާ އަށް އަޅުގަނޑުމެން ބަލައިލަންޖެހޭނެ ކަމަށް. ދެން ދަންނަވާލަން ބޭނުންވަނީ އެންމެ ފުރަތަމަ މި އޮންނަނީ ޤާބިލުކަން. އެ މަޤާމަށް އެ މީހަކު ޤާބިލުކަން. ދެން ތަފްސީލުކޮށް އެބަ އާދޭ އެ މަޤާމާ ގުޅޭ މަޢުލޫމާތު އެ މީހަކަށް ލިބިގެންވާކަން ނުވަތަ ނޫންކަން. އެއީ ދެން އޭނަގެ އެޑިއުކޭޝަން އެ ދާއިރާއަކަށް ހުރުން ކަމަށް އަޅުގަނޑު. ދެން މި އޮތީ ސްޕެސިފިކްކޮށް ބުނެފައި ދާއިރާއާ ގުޅޭ ގޮތުން އެއްްވެސް ތަޖުރިބާ އެއް ހުރިކަން. އެއީ އެކްސްޕީރިއަންސް. ދެން މ ިއޮތީ ބުނެފައި އެ ދާއިރާއެއްގެ ތަޞައްވުރު ކުރިއެރުވުމަށްޓަކައި. އެހެންވީމާ އެއީ އެ މީހެއްގެ އެބިލިޓީ އާއި ނޮލެޖާއި އެކްސްޕީރިއަންސާއި އަދި ވިޝަންއާ. އެހެންވީމާ މިހަތަރު ދާއިރާ އިން އެބަ ސްޕެސިކްކޮށް. ދެން އަޅުގަނޑުމެންނަށް އިތުރަށް ގެންދެވިދާނެ ކަންކަމުގެ ތެރޭގައި ލީޑަރޝިޕް، އެ މީހެއްގެ އިންޓަގްރިޓީ އެ ކަންކަން ބެލިދާނެ ކަމަށް. ދެން އެހެންވީމާ އަޅުގަނޑުގެ މައިގަނޑު ނުކުތާއަކީ މި ކަންކަމާ ބެހޭ ގޮތުން ސުވާލުކުރެވޭނެކަމާއި އަދި ޒާތީ މަޢުލޫމާތުތައް މި ކޮމެޓީން ސާފުކުރާނެކަން. އެހެންވީމާ އެ ކަންކަމަށް ތައްޔާރުވެވަޑައިގެން ހުންނެވުމަކީ ވަރަށް މުހިއްމު ކަމެއް. ދެން އެ ކަމާ ބެހޭ ގޮތުން އަޅުގަނޑުމެންނަށް އެނގެންޖެހޭނެ ނުވަތަ ލިބެންޖެހޭނެ މަޢުލޫމާތު. އޭގެތެރޭގައި އަމިއްލަ ވިޔަފާރީގެ މަޞްލަޙަތުތަކާއި އަދި އެއްވެސް ކަހަލަ ރާއްޖެ އަކީ ކުޑަކުޑަ މުޖުތަމަޢަކަށް ވުމުން ވިޔަފާރީގެ ގުޅުންތައް ވެސް ހުރި ގޮތެއް އަންގަވަން ބޭނުންފުޅު ވާ ކަމެއް ވާނަމަ އަޅުގަނޑުމެންނަށް އަންގާލާފައި އޮތުން މުހިއްމު ކަމެއް. އަދި މި ފުރުޞަތުގައި އަޅުގަނޑު ފާހަގަކޮށްލަން ބޭނުން މާކުސް ދިނުން. އެނގިވަޑައިގަންނަވާނެ މީގެކުރީގެ ކޮމިޝަންތަކަށް ވެސް މާކުސް ދިނުމުގައި ދ ެޕާޓީގެ މާކުސްދިނުނ. އެއް ޕާޓީން 10 މާކުސް ދޭއިރު އަނެއް ޕާޓީން 0 މާކުސް ލިބިފައި. އެހެންވީމާ މި މާކުސްދިނުމުގައި ވެސް އެއްވެސް ކަހަލަ އަޅުގަނޑަށް ޤަބޫލުކުރެވެނީ ވަރަށް މަޢާފާ އެކު ދަންނަވަންޖެހެނީ ބައެއް ޢިއްޒަތްތެރި މެންބަރުންގެ އެ ކަންތައް ނިންމެވި ގޮތާ މެދު އަޅުގަނޑުގެ ހިތުގައި ސުވާލު އުފެދެއޭ. އެއީ މި ދެންނެވީ އެއް މެންބަރަކު 10 އެއް ދެއްވާއިރު އަނެއް މެންބަރަކު ހަމަ އެ ދާއިރާ އަށް އެބަ ދެއްވާ 0. އެހާ ބޮޑު ތަފާތެއް. %100 ގެ ތަފާތެއް އެ އަންނަނީ ކީއްވެތޯ އަޅުގަނޑަކަށް ނުވިސްނޭ. އެހެންވީމާ މި މާކުސް ދީގެން މިކަން ކުރަންޏާ އެ ފުރުޞަތު އެބަ އޮތް. އެހެންވީމާ އަޅުގަނޑަށް ފެންނަނީ މާކުސް ދީގެން މިކަން ނުނިމުނު ކަމަށް ވެއްޖިއްޔާ ރިޔާޟު އެ ވިދާޅުވާހެން ވޯޓުދީގެން ހަމަ ނިންމުން ވެސް އެއީ އޮތް ކަމެއް. އެ ކަމުގައި ރޫލްއައުޓު ހަމަ މާކުސްގައި ހުރި މައްސަލަ އަޅުގަނޑު މި ދަންނަވަނީ. އެހެންނޫން އަޅުގަނޑުމެންނަށް އަޅުގަނޑުމެންގެ ނަފްސުތަކަށް އިތުބާރު އޮތް ކަމަށް ވާނަމަ މާކުސް އަޅުގަނޑު މައްސަލަ އެއް ނެތް. ޝުކުރިއްޔާ.
ރިޔާސަތުން ވާހަކަދެއްކެވުން:

ދެވަނަ ފުރުޞަތު ދޭންފެށީ މިހާރު.
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
މީގަައި އަޅުގަނޑު ދަންނަވާލަން ބޭނުންވަނީ އަޅުގަނޑު ވެސް އަޑުއަހަން މި އިނީ މާކުސްދޭނެ ކްރައިޓީރިއާތަކެއް ހުށަހެޅޭނެ ކަމަށް. ދެން އަޅުގަނޑަށް ވަރަށް ތާއީދުކުރެވޭ ކާނަލް ދެއްކެވި ކްރައިޓީރިއާ ބެހޭ ގޮތުން ދެއްކެވި ވާހަކަފުޅަށް. އިންޓަގްރިޓީ އަށް ބޮޑު އެއްޗެއް ދޭންވާނެ ކަމަށް ޤަބޫލުކުރެވޭ. ދެން އެކްސްޕީރިއަންސަކީ މުހިއްމު އެއްޗެއް. ތަޢުލީމަކީ އޭގެ ޒާތުގައި މީގެ ޕްރީކޮންޑިޝަނެއް. އެހެންވީމާ މާކުސް ދެންޏާ ދެވިދާނެ. އެކަމަކު އެއަކަށް އެހާ ބޮޑު މާކުސް އެއް ދޭކަށް އަޅުގަނޑަކަށް ނުފެނޭ. އެއީ ތަޢުލީމީ ފެންވަރު ނެތް މީހަކު ޤާނޫނުއަސާސީގައި ބުނާ ގޮތުން ވެއްޖިއްޔާ އަދި ޤާނޫނުގައި ބުނާ ގޮތުން ވެއްޖިއްޔާ އޭނަގެ ނަމެއް މި ތަނަކަށް ނާންނާނެ އިނގޭތޯ. އެހެންވީމާ ތަޢުލީމަކަށް އެ ވަރުގެ މާކުސް އެއް ދޭންޖެހޭނެ ކަމަކަށް ނުފެނޭ. އެހެންނަމަވެސް އެ ހިމެނުމަކީ ރަނގަޅު ކަމެއް. ދެން ވިޝަން އެ ބައި އެ ދަނީ މައިގަނޑު ގޮތެއްގައި ލީޑަރޝިޕް ކޮލިޓީގެ ތެރޭގައި. ޓީމެއް ގޮވައިގެން އުޅޭއިރު އޭނަ ކިހިނެއްތޯ މި ދާއިރާ ތަރައްޤީކުރާނީ. ލީޑަރޝިޕަކީ މުހިއްމު އެއްޗެއް ކަމަށް ފެނޭ. ދެން ކޮމްޕީޓެންސް ބޭނުންވާނެ މި ކަމުގައި އިނގޭތޯ. ދެން އޭނަގެ ޤާބިލުކަން ބަލާނެ އެހެންކަންތައްތައް. މަސައްކަތާ ގުޅުން ހުރި ދާއިރާއެއްގައި ނޫނީ މަސައްކަތުގެ ދާއިރާގެ ތަޖުރިބާ ހުރި ވަރަކާއި އިންޓަގްރިޓީ އާއި ލީޑަރޝިޕާއި ކޮންފިޑެންސާ، މިއީ ކަންނޭނގެ މައިގަނޑު ގޮތެއްގައި އުޅޭނެ އެއްޗިއްސަކީ. އެހެންވީމާ ބޮޑު ވެއިޓޭޖެއް އީންޓަގްރިޓީ އަށް ދޭން ކާނަލް ހުށަހެޅުއްވި %60 އަޅުގަނޑު ހަމަ ތާއީދުކުރެވޭ ބޮޑު ވެއިޓޭޖެއް އިންޓަގްރިޓީ އަށް ދޭންވާނެ ކަމަށް. ދެން އަޅުގަނޑު ދަންނަވާލަން ބޭނުންވަނީ ދެންމެ ޙަމްޒާ އުފެއްދެވި ސުވާލުގައި މާކުސް ދިނުމުގައި ވެސް އަޅުގަނޑުމެން ކޮންމެވެސް ކަހަލަ މިންގަނޑުތަކެއް ގެންގުޅެވިދާނެ. ސްޓޭންޑަޑައިޒް ކޮށްލެވިދާނެ. އެ އުސޫލު ކުރިން އަޅުގަނޑުމެން އެއްބަސްވެފައި މާކުސް ދޭން ފަށައިފި ކަމަށް ވަންޏާ ފަހަރުގައި އެ ވިދާޅުވި ބޭއިންސާފު އަޅުގަނޑުމެންނަށް ނައްތާލެވިދާނެ ކަންނޭނގެ. ދެން އަޅުގަނޑު މީގެ ކުރީގައި ބައެއް ކޮމެޓީތަކުގައި މަސައްކަތްކުރިން. އަޅުގަނޑުމެން މަސައްކަތް ކުރި ކޮމެޓީތަކުގައި މަސައްކަތް ކުރިއަށް ގެންދިޔަ ގޮތް ދަންނަވާލާނަން. އެއީ މިކަހަލަ ކަންތައްތައް ކުރާއިރު އެވްރެޖު މާކުސް އެއް ދީފައި، ދެން  އެ ސްޓޭންޑަޑް ޑީވިއޭޝަންގައި ދީފައި ހުރި މާކުސް އެހެން ބޭފުޅަކު ދެއްވާ މާކުސް ކުޑަ ވަންޏާ ނުވަތަ ބޮޑު ވާ ކަމަށް ވަންޏާ އެ ބޭފުޅަކު ޖެހޭނެ އަޅުގަނޑުމެން މަސައްކަތް ނިންމުމުގެ ކުރިން ކޮމެޓީ އަށް އެކްސްޕްލަނޭޝަނެއް ދެއްވަން. ދެން އެކްސްޕްލަނޭޝަނަކީ ޞައްޙަ އެކްސްޕްލަނޭޝަނެއް ކަމަށް ވަންޏާ މިސާލަކަށް އެވްރަޖަކީ 10 ކަމަށް ވަންޏާ 25 ބޭފުޅަކު ދެއްވާފައި އޮތަސް އަޅުގަނޑުމެން ކުރިއަށް ގެންދާނަން. އެހެން ނޫން ކަމަށް ވަންޏާ އެ އެކްސްޕްލަނޭޝަނަކީ ރަނގަޅު އެކްސްޕްލަނޭޝަނަކަށް ނުވެގެން ކޮމެޓީން ސުވާލުކޮށްގެން އެ ބޭފުޅަކު ޤަބޫލުކުރައްވާ ކަމަށް ވަންޏާ އެ ބޭފުޅަކު ދެން ޖެހޭނީ އެޖެސްޓުކުރައްވަން. އެހެންވީމާ ސްޓޭންޑަޑައިޒް ކުރުމަށް ގޮތްތަކެއް ކަނޑައެޅިދާނެ ކަންނޭނގެ އަޅުގަނޑަށް ހީވޭ. އެހެންވެއްޖެ ކަމަށް ވަންޏާ ހަމަ އެއް ކަމެއްގައި އެއް ބޭފުޅަކު ސުމެއް ދެއްވާއިރު އެހެން ބޭފުޅަކު 15 ދެއްވުން މި ޖާގަ ތަންކޮޅެއް ކުޑަވާނެ ކަންނޭނގެ. ދެން މީގައި އޮތީ އަޅުގަނޑަށް ހީވަނީ ހަމަ އިޚުލާސްތެރިކަން ކަންނޭނގެ. ދެން އަޅުގަނޑު ވެސް ޤަބޫލުކުރާ ގޮތުން ދެންމެ ކާނަލް ވިދާޅުވި ގޮތަށް މީ އަނެެއްހެން ޕާޓީ ލައިނުން ކޮންމެހެން ސްޕްލިޓް ވާންވީ އިޝޫ އެއް ނޫން ކަންނޭނގެ މިކަހަލަ ކްރައިޓީރިއާ އަށް އެއްބަސްވެފައި، މާކުސް ދޭނެ ގޮތަށް އެއްބަސްވެއްޖެ ކަމަށް ވަންޏާ އަޅުގަނޑުވެސް ބޭނުންވަނީ ހަމަ ރަނގަޅު އޮޑިޓަރ ޖެނެރަލެއް ޢައްޔަންވާން. އެހެންވީމާ، މީ ސިޔާސީ ފިކުރުގައި އަޅުގަނޑުމެން ދެބައި ވާންވީ މައްސަލަ އެއް ކަމަކަށް އަޅުގަނޑު ވެސް ނުދެކެން. އެހެންވީމާ، އަޅުގަނޑަށް ތާއީދުކުރެވޭ. ޙަމްޒާ ވެސް ބައެއް ކްރައިޓީރިއާ އެ ހުށަހެޅުއްވީ. ދެން އޭގެ ކޮންބިނޭޝަނެއް އަޅުގަނޑު މި ދަންނަވާލީ. ދެން އަޅުގަނޑު މި މަޑުކުރަނީ އަދިވެސް އެހެން ކްރައިޓީރިއާ އެއް ލިބޭތޯ. ޝުކުރިއްޔާ.
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
އާދެ، ޝުކުރިއްޔާ ޔާމީން އެ ދެއްކެވި ވާހަކަފުޅަށް އަޅުގަނޑު ތާއީދުކުރަން. އެހެންނަމަވެސް އަޅުގަނޑަށް ފެނޭ އެޑިޔުކޭޝަނަށް ވެސް މާކުސް ދޭންޖެހޭނެ ކަމަށް. ސަބަބަކީ ޤާނޫނުއަސާސީގައި އެބަ ބުނޭ ތަޢުލީމީ ޤާބިލުކަން ހުރި ބޭފުޅަކަށް ވާންޖެހޭނެ ކަމަށް. ދެން އަޅުގަނޑުމެންނަން ޤަބޫލުކުރެވޭ ގޮތުގައި މި ކަމަށް އެޕްލައިކުރައްވާނީ ވެސް ތަޢުލީމީ ޤާބިލުކަން ތިއްބެވި ބޭފުޅުން. އޭގެތެރެއިން ތަޢުލީމީ ގޮތުން ވެސް ރަނގަޅު ބޭފުޅުންނަށް އަޅުގަނޑުމެން ބަލަންޖެހޭނެ ކަމަށް އަޅުގަނޑު ޤަބޫލުކުރަނީ  އެހެންވީމާ، މި ކްރައިޓީރިއާގެ ތެރޭގައި އެޑިޔުކޭޝަން ހިމަނަން އަޅުގަނޑަށް ވެސް ފެނޭ. ދެން ކާނަލް ހުށަހެޅުއްވި ދާއިރާތަކުގެ އިތުރަށް ޙަމްޒާ އެ ހުށަހެޅުއްވި ގޮތަށް އަޅުގަނޑަށް އެއަށްވުރެ ބޮޑަށް ތާއީދުކުރެވޭ. ދެން އޭގެއިތުރަށް ކާނަލް ވިދާޅުވީ އިންޓަގްރިޓީ އަށް %60. އެ ވަރު އަޅުގަނޑަށް ހީވަނީ ތަންކޮޅެއް ގިނަހެން، އެ ބަޔަށް %40  ދީފައި ދެން ހުރި ބަޔަށް އަނެއް ބައިތައް ބަހާލަން އަޅުގަނޑަށް ފެންނަނީ. އެއީ 05% އަށް ވުރެ ބޮޑު ބައި %60 މި ދަނީ އިންޓަގްރިޓީ އަށް. އެހެންވީމާ، އަދި މީގައި އަޅުގަނޑުމެން ލީޑަރޝިޕަށާއި، އެކްސްޕީރިއަންސަށާއި އެޑިޔުކޭޝަނަށް ކޮންމެވެސް ވަރަކަށް މާކުސްތައް ބަހާލަން އެބަޖެހޭ. އެހެންވީމާ، އެ ގޮތަށް އަޅުގަނޑަށް ފެންނާތީ އެ ގޮތަށް އަޅުގަނޑު ހުށަހަޅާލަން. 

އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު ރިޔާޟު ރަޝީދު އެ ދެއްކެވި ވާހަކަފުޅަށް ވެސް ތާއީދުކުރަން. އެއީ ހަމަ މި ކަމަށް ބޭފުޅަކު ޢައްޔަންކުރަށް އަޅުގަނޑުމެން ވަރަށް ބޮޑަށް ބަލަންޖެހޭނެ ވިސްނަން ވެސް ޖެހޭނެ. އަދި އެ މީހެއްގެ ހުރި އިންޓަގްރިޓީ އާއި ކޮމްޕިޓަންސާއި ލީޑަރޝިޕް ކޮލިޓީއާ މި ހުރިހާ ކަމަކަށް ވެސް ބަލަންޖެހޭނެ ކަމަށް އަޅުގަނޑު ޤަބޫލުކުރަން. ދެން އެއަށްފަހު ޔާމީން އެ ވިދާޅުވި ގޮތުގެ މަތިން އަޅުގަނޑު ހުށަހަޅާލަން ނަޝީދު ވެސް އެ ވިދާޅުވި ގޮތަށް ކޮލިފިކޭޝަންސްއާ ހަތަރު ކެޓަގަރީއަކަށް މި ބަހާލަން. ކޮލިފިކޭޝަން، އެކްސްޕީރިއަންސް، އިންޓަގްރިޓީ، ދެން ލީޑަރޝިޕް ކޮމްޕެޓަންސް. މި އެއް ބްރެކެޓެއްގެ ތެރެއަށް ދާން. ދެން ކޮލިފިކޭޝަންސް އަށް %15 އެކްސްޕީރިއަންސްއަށް %15 އިންޓަގްރިޓީއަށް %60 ލީޑަރޝިޕް ކޮމްޕެޓަންސް އަށް %10 ދެން އިންޓަގްރިޓީ އަޅުގަނޑަށް ހީވަނީ ވަރަށް ފުޅާ ދާއިރާއެއްގައި ބެލެނޭ ބްރެކެޓެންހެން. ދެން އެހެންވީމާ، އެ ސަބަބަށްޓަކައި %60 ބޮޑު ޕަސަންޓޭޖެއް އޭގެތެރެއަށް ދެވިފައި އެ އޮތީ. އެހެންވީމާ، އެ ގޮތަށް އަޅުގަނޑު ހުށަހަޅާ ވާހަކަދަންނަވަން. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
މިގޮތަށް މާކުސް ދީގެން އަޅުގަނޑުމެން ގޮތެއް ނިންމާ ކަމަށް ވެއްޖިއްޔާ އެންމެ މަދުން ލިބެންޖެހޭނީ ކިހާވަރެއްކަން އަޅުގަނޑުމެންޖެހޭނެ ކަނޑައަޅަން. އެހެންނޫނިއްޔާ އަޅުގަނޑެއް ތާއީދެއް ނުކުރަން މި ގޮތަށް މަސައްކަތްތަކެއް ކޮށްފައި އެ އަދަދު ނުލިބިއްޖެ ކަމަށް ވަންޏާ އެ ހިސާބުން ކޮމިޓީ އަށް އެކަން ބަލައި ނުގަނެވޭނެ ކަމަށް މިސާލަކަށް 75 ނޫނީ 60 އެއަށްވުރެ ދަށްވެއްޖެ ކަމަށް ވެއްޖިއްޔާ އެ ހިސާބުން ކޮމިޓީ އަށް ނުފެންނަ ކަމަށް އެ މީހަކަށް. އެހެންވީމާ، އެ ގޮތަށް އެއްބަސްވެގެން މާކުސް ދީގެން މިކަން ކުރަންޏާ ކުރަންޖެހޭނީ. ދެން އޮތް ގޮތަކީ ވޯޓު. ހަމަ އެއްވެސް އެއްޗަކަށް ބެލުމަކާ ނުލައި މިހާރުން ފެށިގެން އޭނައާ މެދު ވޯޓެއް ނަގައިގެން ގޮތެއް ނިންމުން. އެއީތާ މީގެ ދެ ގޮތަކީ. ދެ ގޮތް މީގައި އޮތީ. މާކުސް ދީގެން މީހަކު ސެލެކްޓު ކުރާ ކަމަށް ވެއްޖިއްޔާ އޮންނަންވާނޭ އޭނައަށް ލިބެންޖެހޭ އަދަދެއް. އެއަށްވުރެ ދަށުން ލިބިއްޖެ ކަމަށް ވަންޏާ ކޮމިޓީއަކަށް ނުފެނެއޭ. އެ ގޮތަށް އެއްބަސްވާންޖެހޭ.  އެއްބަސް ނުވާ ކަމަށ ްވަންޏާ ކޮންމެހެން ފޯމުތައް ފުރާ ބަޔަކު ފަޟީހަތް ވުމުގެ ބޭނުމެއް ނެތް. ހަމަ ޔަޤީނުންވެސް އަޅުގަނޑަށް އިނގޭނީ އަޅުގަނޑު މާކުސް ދޭނެ ވަރެއް. ތި ބޭފުޅުން ފޯމުގައި ލިޔެވިދާނެ ކޮންމެ ވަރަކަށް ވެސް. އަޅުގަނޑަށް ފެންނަވަރު އަޅުގަނޑު އޭގައި ޖަހާނީ. އެއަށް ބަދަލެއް ނުގެނެވޭނެ. ދެން އަމިއްލަ އަށް ފޯމު ބަދަލުކުރިޔަސް އެންމެ ރަނގަޅު. ދެން މިއަދު އެކަނި އަޅުގަނޑަށް މި ތަނުން  މި ފެނިގެން ދިޔައީ ރައްޔިތުންގެ ހައްޤުގައި އެއްޗެއް ބުނާ އަޑު. މިއަދު އިވިއްޖެ. ޤާނޫނުއަސާސީގެ 75 ވަނަ މާއްދާގައި އޮންނާނެ ރައްޔިތުންގެ މަޖިލީހުގެ މެންބަރުން މަސައްކަތްކުރަންޖެހޭ ގޮތް ލިޔެފައި. މިއަދު ހަމަ އެކަނި މި އަޑުއިވުނީ. އަބަދުވެސް ދެންމެ ޔާމީން ވިދާޅުވެއްޖެ އެހެން ބޭފުޅަކާ ހަވާލާދީ، ޕާޓީގެ ވިސްނުމާ އެއްގޮތަކަށް ނޫނޭ މިއަދު މިކަން ގެންދަންވާނީ. މިކަން ގެންދަންވާނީ އެއަށްވުރެ މިނިވަންކަމާ އެއްކޮށް މިތަނަށް ހުށަހެޅޭ ނަންތައް ވީހާވެސް އިންސާފުން. އެއީ އަޅުގަނޑު އަބަދުވެސް ދައްކާ ވާހަކަ އަކީ. އެކަން އެހެން އޮއްވަ ނޫންތޯ 18 މީހުން މިތަނަށް ހުށަހެޅިފައި އޮއްވާ 9 އަށް ބަދަލުކޮށްފައި އެތައް ބައިވަރު ބަޔަކު މިތަނުން ބޭރުކުރަން ވެސް އުޅުނީ. އެކަމަކު އަޅުގަނޑުމެން އޭރުގައި ހަނދާނެއް ނުވިޔޭ އަޅުގަނޑު ތަމްސީލުކުރާ ދާއިރާގެ މީހުން ވެސް އޭގައި ތިބިކަން. އެ މީހުންގެ ޙައްޤެއް ވެސް އޭގައި އެބަ އޮތްކަން. އެހެންވީމާ، މީގައި އެންމެ އިންސާފުވެރި ގޮތަކަށް ވާނީ އެފަދަ ބޭފުޅުން ރައްޔިތުންގެ މަޖިލީހުގެ ފްލޯއަށް ފޮނުވާލައިގެން އެ ތަނުން ގޮތެއް ނިންމުންކަން. ބައެއް ކަންތައްތަކުގައި ރައްޔިތުންގެ މަތިން ހަނދާންވެފައި، އަނެއްބައި ކަންތަކުގައި ޚުދުމުޚުތާރު ނުބައި ނުލަފާ އަމިއްލަ ބޭނުންވާ ގޮތް އިސްކުރާތީވެ މިއީ އަޅުގަނޑުމެންނަން ބައެއް ފަހަރު އެކަންކަން ޤަބޫލުނުކުރެވޭ ކަމަކީ. ދެން މުޤައްރިރު ޖެހޭނެ މިއަދުގެ ޔައުމިއްޔާ ކުޑަކޮށް ރަނގަޅުކޮށްލައްވަން. ނޮޅިވަރަމު ދާއިރާގެ ޢިއްޒަތްތެރި މެންބަރު ވިދާޅުވި، ވިލުފުށީ ދާއިރާގެ މެންބަރު ވިދާޅުވިއޭ އެ ބޭފުޅާ މި ތަނުން ނުކުންނާށޭ.  އެހެނެއް ނޫން އަޅުގަނޑު ދެންނެވީ. ރިކޯޑު ބައްލަވާ އެހެނެއް ނޫން އޮންނާނީ. ވަަރަށް ކެރިގެން މި ދަންނަވަނީ އަޅުގަނޑު ދައްކަވާ ވާހަކަ އަޑުއަހަން ބޭނުންނުވާ ކަމަށް ވަންޏާ ކެތްތެރިކަމާ އެކު އަޑު ނޭހޭ ކަމަށް ވަންޏާ އެ ބޭފުޅަކު ބޭރަށް ދާށޭ އަޅުގަނޑު ދެންނެވީ. އޭރުން ފަސޭހަވާނޭ. އެހެންވީމާ، ވަރަށް ކެރިގެން އަޅުގަނޑު ދައްކާ ހުރިހާ ވާހަކަ އެއް ވެސް މިތާ ދައްކަނީ. އެހެންވީމާ، ރިކޯޑުން އެތަންކޮޅު ރަނގަޅުކޮށްލަންޖެހޭނެ. އެކަމަކު ބައްލަވާ އަޅުގަނޑު ދެއްކި ވާހަކައަށް ތަޢާރުޟު ވާ ގޮތަށް އެ ރަނގަޅު ކުރަންޖެހޭނީ. އަޅުގަނޑު މިތާ ދައްކާ ކޮންމެ ވާހަކަ އެއް ދައްކަނީ ކެރިގެން. ކޮންމެހެން ޕާޓީއެއްގައި ހުރެ ޕާޓީއިން ބޭނުން ނުވާ ގޮތަށް ކަމެއް ނިންމިޔަސް ހަމަ ކެރިގެން ނިންމަނީ. އެހެންވީމާ، އަޅުގަނޑުގެ ހުށަހެޅުމަކީ އެއީ. ވޯޓަކަށް ދާ ކަމަށް ވަންޏާ މިހާރު އެއްވެސް އެއްޗެއް ބެލުމެއް ނެތި ވޯޓެއް ނަގަންވީއޭ، ނަގައިގެން ވޯޓުން ނިމޭގޮތެއް ނިންމަންވީ އޭ. މާކުސް އެއް ދޭ ކަމަށް ވަންޏާ މާރކުސް އެއް އޮންނަންވާނެ ފާސްވާވަރު، މިންގަނޑެއް ކަނޑައެޅިފައި. 

ރިޔާސަތުން ވާހަކަދެއްކެވުން:
އެހެންވީމާ، މި މިންގަނޑު ވެސް ހުށަހަޅުއްވަންވީނޫންތޯ. އެއީ ސަބަބަކީ ކޮންމެ ގޮތެއް ވިޔަސް އިންޓަވިއުކުރަން އެބަޖެހޭ. ގަވާއިދު އެހެން ބުނޭ. އަދި އިތުރު މަޢުލޫމާތު ވެސް ސާފުކުރަން ޙަމްޒާ ހުށަހެޅުއްވި. އެންޓިކޮރަޕްޝަން ބޯޑަށް ހުށަހެޅިފައި އޮތް މައްސަލަ އަކީ ކޮށްކަހަލަ މައްސަލައެއްތޯ. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އެހެންވީމާ، އަޅުގަނޑު ހުށަހަޅާލަން 75 މާކުސް ލިބެންވާނެ ކަމަށް. 
ރިޔާސަތުން ވާހަކަދެއްކެވުން:
އެހެންވީމާ، ތި ހުށަހެޅުއްވީ 75 މާކުސް ލިބިއްޖިއްޔާ ރުހުން ލިބުނީ ކަމަށް، ރުހުން ދޭން ކޮމިޓީ އިން ނިންމީ ކަމަށް. ނުލިބިއްޖިއްޔާ ރުހުން ނުދޭ ގޮތަށް  ނިންމީ ކަމަށް. ނަޝީދު. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އަޅުގަނޑު ރިޔާޟުގެ އެ ހުށަހެޅުމަށް ތާއީދުކޮށްލަންވެގެން. އަޅުގަނޑު ވެސް 75 ހުށަހަޅާލަން އުޅުނީ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އާދެ، މި ގަވާއިދުގައި 171 ވަނަ މާއްދާގައި ވަރަށް ސާފުކޮށް އެބަ ބުނޭ ވަކި ސުވާލުތަކެއް މަޖިލީހަށް އަޅުގަނޑުމެން އަންގަންޖެހޭނެ ކަމަށް. މިހާރު މި ބެލި ކްރައިޓީރިއާތަކުގެ ތެރޭގައި އަޅުގަނޑަކަން ނުފެނުނު. އެއީ އަޅުގަނޑު ހިތުން އެހެން ކޮމިޓީތަކުން ވެސް މިފަދަ މަޤާމުތަކަށް ބޭފުޅުން ޢައްޔަންކުރާއިރުގައި މި ސުވާލުތަކަށް ހަމަ ޖަވާބުދޭންޖެހޭނެ. އެހެންވީމާ، އެއް ގޮތަކަށް މިކަން ގެންދެވޭނީ މިހާރު އަޅުގަނޑުމެން ، މިހާރު  މިސާލަކަށް ދެންމެ ޔާމީން ވިދާޅުވެއްޖެ އެ މީހެއްގެ ތަޢުލީމީ ބައެއް އައިސްގެން ނުވާނޭ. އެހެންނަމަވެސް ދެންމެ އިލިޔާސް ލަބީބު އެ ވިދާޅުވި ގޮތަށް ޤާނޫނުއަސާސީގައި ބުނޭ އެ މީހެއްގެ ތަޢުލީމާއި ޤާބިލުކަން. އެހެން އިންނަނީ، ޤާނޫނުއަސާސީގައި. ދެން ގަވާއިދުގައި މި އޮންނަނީ ބުނެފައި އެ ކަމަށް އެ މަޤާމަކަށް އެ މީހަކު ޤާބިލުކަން ނުވަތަ ނޫންކަން އެހެންވީމާ، އަޅުގަނޑުމެން އެ ބައި. ދެން އެއާ ގުޅިގެން އިންނަނީ އެ މަޤާމަކާ ގުޅޭ މަޢުލޫމާތު އެ މީހަކަށް ލިބިގެންވާކަން ނުވަތަ ނޫންކަން. ދެން އެއާ ވިއްދާ ފަހަތުން އެބަ އާދޭ އެ ދާއިރާއާ ގުޅޭ ގޮތުން އެއްވެސް ތަޖުރިބާ އެއް ހުރިކަން ނުވަތަ ނޫންކަން. ދެން އަދި އެއަށްފަހު އެބަ އާދެ އެ ދާއިރާ ކުރިއެރުވުމަށްޓަކައި އެ ދާއިރާ ކުރިއަށް ގެންދިއުމަށްޓަކައި އޭނާ އޮތް ޢާއްމު ތަސައްވުރާ ބެހޭ ގޮތުން. ނޫން މި ދެންނެވީ އަޅުގަނޑުމެން ފުރަތަމައިނުން މި ހުށަހަޅަނީ ލީޑަރޝިޕް، މިސާލަކަށް. އެއީ ވިޜަން އަށް ބެލިދާނެ. އިންޓަގްރިޓީ އަޅުގަނޑުމެން ބަލަނީ އެއަށް އެހާ މާކުސް އެއް ދިން އިރުގައި މިދެންނެވި ބައިތައް އަންނަންޖެހޭ. އެއީ ފުރަތަމަ ބައިގައި ޤާބިލުކަމުގެ ބައިގެ ތެރޭގައިތޯ އަޅުގަނޑުމެން. މިދެންނެވި 4 ސުވާލު އަޅުގަނޑުމެން ކޮމިޓީ އިން ހިމަނަންޖެހޭ މަޖިލީހަށް ފޮނުވާއިރުގައި. އާނއެކޭ ނުވަތަ ނޫނެކޭ. ނުވަތަ އޭގެ ތަފްޞީލުތައް. އަޅުގަނޑުމެން ހިމަނަންޖެހޭނެ ކަމަށް މި އޮންނަނީ. މި އޮތީ ޢާއްމު ތަސައްވުރާ ބެހޭ ގޮތުން ކޮމިޓީ މަރުޙަލާގައި އޭނާއާ ސުވާލުކުރަންވާނެ އެވެ. އެއީ ރައްޔިތުންގެ މަޖިލީހުގެ ކޮމިޓީ އިން ކަނޑައަޅާ އުސޫލުތަކެއްގެ މަތިން އެ މީހެއްގެ ޒާތީ މަޢުލޫމާތާއި ޢިލްމީ މަޢުލޫމާތު ފަންނީ މަޢުލޫމާތު ހޯދުމުގެ އިތުރުންނެވެ. މީ އަދި ކުރަންޖެހޭ ތިންކަން. އެހެންވީމާ، އަޅުގަނޑަށް ފެނޭ ވާހަކަ އަކީ މި ރާވާލެވޭއިރުގައި އަޅުގަނޑުމެން މީގެ ތެރޭގައި އެކަން ރޭވިގެން ދިއުން އަދި އިންޓަގްރިޓީ އަށް މާކުސް ދިނަސް. އެހެންނަމަވެސް އަޅުގަނޑު ދަންނަވާނީ ޤާބިލުކަމަކީ އެ މީހެއްގެ އެޑިޔުކޭޝަނަލް އެބިލިޓީ ނުވަތަ އެ މީހެއްގެ އެޑިޔުކޭޝަނަލް ބެކްރައުންޑޭ. ދެން އަދި ވަކިން އެބަ އާދޭ ސްޕެސިފިކްކޮށް އެ އޮފީހާ ބެހޭ ގޮތުން އެ އޮފީހުގެ ދާއިރާ، މިސާލަކަށް އެންޓި-ކޮރަޕްޝަނަށް ބޭފުޅަކު ނުވަތަ އޮޑިޓަރ ޖެނެރަލް ވެއްޖިއްޔާ އޮޑިޓު ދާއިރާއާ ބެހޭ ގޮތުން އޭނަގެ ހުރި ސެޓްފިކެޓްތަކާ އެބައިބައި އަންނާނެ. ދެން އެއަށްފަހު އޭނަގެ އެ ދާއިރާ އިން ހުރި ތަޖުރިބާ ކުރީގައި އޮޑިޓުކޮށްފައި ހުރިތޯ. އޮޑިޓިންގައި އުޅެފައި ހުރިތޯ ނުވަތަ ނޫންތޯ. ދެން އެއަށްފަހުގައި އޭނަގެ ވިޜަން މި އަންނަނީ. އެހެންވީމާ، އަޅުގަނޑުމެންނަން އަޅުގަނޑަށް ހީވަނީ އިތުރު ބައިގެ ތެރޭގައި މިސާލަކަށް މި ތިންބައި އެ މީހެއްގެ ޒާތީ މަޢުލޫމާތާއި ޢިލްމީ މަޢުލޫމާތާއި ފަންނީ މަޢުލޫމާތު. އެ ބައިތަކުގެ ތެރޭގައި ދެންމެ ހުށަހެޅުއްވި ބައިތައް ގެނެވިދާނެ ހެން. އެކަމަކު އަނެއްބައި އަޅުގަނޑުމެން ޖަވާބުދޭންޖެހޭނެ. އެހެންވީމާ، އެ ބައިތައް ހިމަނަން އަޅުގަނޑަށް ފެންނަ ވާހަކަ ދަންނަވަން. 
ރިޔާސަތުން ވާހަކަދެއްކެވުން:
އާދެ، މިހާރު މި ހުށަހެޅިފައި އޮތް 4 ބައިގެ ތެރޭގައި ހިމެނޭނެ. ދެން މި 209 ވަނަ މާއްދާ އިން އޮޑިޓަރ ޖެނެރަލްގެ ބާބު މި ފެށެނީ. އޭގައި މި އޮންނަނީ ދިވެހިރާއްޖޭގައި ވަކި ފަރާތަކަށް ބުރަނުވާ މުސްތަޤިއްލު އޮޑިޓަރ ޖެނެރަލެއް ހުންނަންވާނެ އެވެ. އެހެންވީމާ، ވަކި ފަރާތަކަށް ބުރަނުވާ މުސްތަޤިއްލުކަން މި ބެލެނީ އިންޓަގްރިޓީގެ ތެރެއިން ކަމަށް އަޅުގަނޑުމެން މި ބަލަނީ. އާދެ، އަޅުގަނޑު ޔާމީން އަށް މިހާރު ފުރުޞަތު އަރުވާފައި ދެން މިކަން ނިންމާލާފައި އަޅުގަނޑު އިންޓަވިއުކުރާނެ ދުވަހެއް ކަނޑައަޅާފައި ތި ބޭފުޅުންނަން އަންގާލާނަން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ނާޝިޒު ހުށަހެޅުއްވި ވެއިޓާއި ކެޓަގަރީތަކާ އަޅުގަނޑަށް ހަމަ ތާއީދުކުރެވޭ. ދެން ޤާބިލުކަމާ މި ބައިބައި ކޮލިފިކޭޝަންގެ ތެރޭގައި ދާނެ. ތަޢުލީމީ ފެންވަރު ވެސް މީގެ ތެރޭގައި ދާނެ. އަޅުގަނޑު ދެންނެވީ ތަޢުލީމީ ފެންވަރަށް މާކުސް ނުދޭކަށެއް ނޫން. ދެން އަޅުގަނޑުމެން ވިސްނާލަންވާނެ މިހާރު މީ ޚާއްޞަ ފަންނެއް. މި ފަންނަކަން ކޮލިފައި އެއް ނުވާނެ. ތަޢުލީމީ ފެންވަރު މިސާލަކަށް ބީ.އޭ އަކުން މިސާލަކަށް ޖިއޮގްރަފީ ބީ.އޭ އެއް އޮވެގެންނެއް. މި ފަންނަކީ ސްޕެޝަލައިޒް ފަންނެއް. އެހެންވީމާ، މިފަންނަން ކޮލިފައި ވާނީ ފުރަތަމަ އޭނަ އެކައުންޓިން ނޫނިއްޔާ އޮޑިޓިން ޑިގްރީއެއް އޮވެގެން. އެހެންވެގެން އަޅުގަނޑު ދެންނެވީ މިއަށް ކޮލިފައި ވާ ކަމަށް ވަންޏާ މިއަކަން ތަޢުލީމަކަށް އެހާ ބޮޑު މާކުސް އެއް. އެކަމަކު ސިވިލް ސަރވިސް ކޮމިޝަނަށް ކުރިމަތިލާ ކަމަށް ވަންޏާ ސިވިލް ސަރވިސް ކޮމިޝަނަކީ ވަކި ޚާއްޞަ މަޢުލޫމާތެއް އޭގެ ޒާތުގައި ހުންނަންޖެހޭ ކަމެއް. މެނޭޖްމަންޓާ އެހެން އެތައް ބައިވަރު ދާއިރާ. އެއީ ތަޢުލީމަށް މާކުސް ދޭންޖެހޭ ގޮތަކީ. އެހެންވީމާ، އަޅުގަނޑުމެން ގަވާއިދުން މި ކިޔާ މާއްދާތަކަކީ އޮފް ޖެނެރަލް އެޕްލިކޭޝަން. އެކަމަކު އަޅުގަނޑުމެން ކޮމިޓީ އަށް ނިންމިދާނެ އެ ބަލާ މައްސަލައަކާ ގުޅިގެން ޚާއްޞަ މަޢުލޫމާތު ބޭނުންވާ ކަމަށް ވަންޏާ އެއަށް ކޮންފައިންކުރަން އަޅުގަނޑުމެންނަން ނިންމިދާނެ. މިސާލަކަށް މި ސަބްޖެކްޓަކަށް މި އޮޑިޓަރ ޖެނެރަލްގެ ސަބްޖެކްޓަކަށް ކަމަކު ނުދާނެ ސިވިލް އޭވިއޭޝަނުން ޑިގްރީ އެއް ނަގައިގެން ހަދާފައި ހުރީމަ. ނޫނީ އެރެނޮޓިކް އިންޖިނިއަރިން ކަމަކު ނުދާނެ. އެހެންވީމާ، ތަޢުލީމަށް އެހާ ބޮޑު ވެއިޓޭޖެއް ދޭން އަޅުގަނޑަށް ތާއީދު ނުކުރެވެނީ. އަޅުގަނޑު ތަޢުލީމަށް މާކުސް ނުދޭކަށެއް ނޫން. އެކަމަކު މިއީ ޚާއްޞަ ފަންނަކަށް ވާތީ އަޅުގަނޑު އެހެން ދެންނެވީ. އެހެންވީމާ، ކޮލިފިކޭޝަންގެ ތެރޭގައި އަޅުގަނޑަށް ޤަބޫލުކުރެވޭ ގޮތުން ވެއްޖިއްޔާ ތަޢުލީމީ ހުނަރާ މި ބައިބައި ދާނެ. ދެން މަސައްކަތުގެ ދާއިރާއާ ގުޅުންހުރި މިންވަރު އެ ދާނެ އެކްސްޕީރިއަންސްގެ ތެރޭގައި، ކިހާވަރެއްގެ އެކްސްޕީރިއަންސެއް މި ދާއިރާގައި ނޫނިއްޔާ މިއާ ރިލޭޓެޑު ދާއިރާއެއްގައި ހުރިތޯ. ދެން އިންޓަގްރިޓީގައި ޙަޤީޤަތުގައި މީގައި އެންމެ ބޮޑު އެއްޗެއް ކަމަށް އަޅުގަނޑަށް ޤަބޫލުކުރެވެނީ. ދެން ލީޑަރޝިޕް ކޮލިޓީޒްގެ  ތެރޭގައި ދާންވާނެ ވިޜަން އާއި މި ހުރިހާ އެއްޗެއް. އެހެންވީމާ، އަޅުގަނޑަށް ޤަބޫލުކުރެވޭ ގޮތުން ވެއްޖިއްޔާ ދެން ހަމަ މުޤައްރިރު ވަގުތު ދެއްވާ ކަމަށް ވަންޏާ އަޅުގަނޑުމެން ގަވާއިދުގައި ބަލަންޖެހޭ ކަންތައްތައް އަޅުގަނޑަކަށް ހަމަ ސީރިއަސް އޮމިޝަނެއް މީގެތެރެއަކުން ނުފެނޭ. އަޅުގަނޑަށް މީގެތެރެއިން ކަވަރ ކުރެވޭ. އެއްވެސް ސީރިއަސް އޮމިޝަނެއް އޮތް ކަމަށް ވަންޏާ އަނެއްކާވެސް ވިސްނާލާނީ ކަންނޭނގެ. އެހެން ނޫން ކަމަށް ވަންޏާ ސީރިއަސް އޮމިޝަނެއް ނެތް ކަަމަށް އަޅުގަނޑުމެން ކޮމިޓީއަށް ޤަބޫލުކުރެވޭ ކަމަށް ވަންޏާ އަޅުގަނޑު ހަމަ ނާޝިޒު ހުށަހެޅުއްވި ކޮލިފިކޭޝަން %15، އެކްސްޕީރިއަންސް %15، އިންޓަގްރިޓީ %60 ދެން ލީޑަރޝިޕްގެ ތެރޭގައި ލީޑަރޝިޕާއި ވިޜަނާ މި ބައި އެކުލެވިގެންދާނެ %10. އެހެންވީމާ، މި ސުވާލުތައް އަޅުގަނޑުމެން އިންޓަވިއުގައި ކުރެވިދާނެ. އަޅުގަނޑު ހަމަ ރިޔާޟު ހުށަހެޅުއްވި ގޮތަށް އަޅުގަނޑުމެން މާކުސް ދީ ނިންމާއިރު 75% ކޮމިޓީގެ އެވްރެޖު މިނޭ، %75 މީނައަށް ލިބިއްޖެ ކަމަށް ވަންޏާ އެއީ ދެން އަޅުގަނޑުމެން މަޖިލީހަށް ރިކަމަންޑުކުރަން ހުށަހަޅާ ނަންފުޅެއްގެ ގޮތަށް އެ ބޭފުޅާ ހާސިލުކުރެއްވި ކަމަށް މި އަޅުގަނޑު ވެސް ހަމަ ތާއީދުކުރާ ވާހަކަ ދަންނަވާލަން.

ރިޔާސަތުން ވާހަކަދެއްކެވުން:
އާދެ، އެހެންވީމާ، އަޅުގަނޑު ކަރުދާހަކާ އެއްޗެހި ތައްޔާރު ކޮށްލާނަން. ކޮށްލާފައި ތި ބޭފުޅުންނަށް ސަރކިއުލޭޓު ވެސް ކޮށްލާނަން. ދެން އަޅުގަނޑުމެން ވަގުތު އޮވެގެން އިންޓަވިއު މި ޕްރޮސެސް ފަށަންވާނީ. އެހެންވީމާ، އަޅުގަނޑު ރަސްމީ ޖަލްސާ މި ބާއްވާ ގަޑިއަކު ނޫން އިންޓަވިއުކުރަން ބާއްވާ ޖަލްސާ ބާއްވާނީ. އެހެންވީމާ، ޖަލްސާ ނޯންނަ ގަޑިއަކަށް އަޅުގަނޑު އެ ކަންތައް ރާވާފައި އެޑްވާންސް ނޯޓެއް ވެސް އެ ބޭފުޅާއަށް ވެސް ދީފައި ތި ބޭފުޅުންނަން ޝެއަރކުރާ ކަރުދާސް އެޑްވާންސް ނޯޓެއްގައި އެ ބޭފުޅާ އަށް ވެސް ފޮނުވާނަން. އޭރުން ސުވާލުތައް ވެސް ހަމަ ތަރުތީބަކުން ކެޓެގަރީ ވައިސް ކުރެވޭނެ. އާދެ، އިތުރުކަމެއް ނެތުމާ އެކު އަޅުގަނޑު އެހެންވީމާ، މިއަދުގެ ޖަލްސާ ނިންމާލާނަން. ޙަމްޒާ، އާދެ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން: 

އާދެ، އަޅުގަނޑު މި ވާހަކަ ދަންނަވާލަނީ އެހެނިހެން ކަންކަމުގެ ތެރޭގައި. އެހެންނަމަވެސް މި ކަމާ ގުޅޭ ދެންމެ މި ނިމުނު ކަންތަކުގެ ރީކެޕެއް އަޅުގަނޑުމެން ބޭނުންވާނެ. ތި ވިދާޅުވީ ދެންމެ ޕޭޕަރެއް ތައްޔާރު. ރީކެޕް ކިހިނެއްތޯ ދާނީ މި ކަންތައް. ދެން އަޅުގަނޑު ހަމަ އޮބްޖެކްޓުކުރަން އިންޓަގްރިޓީ އަށް އެހާ ބޮޑު ޕަސަންޓެއް ދިނުމަށް އަޅުގަނޑަށް އެހާ ބޮޑަށް ޤަބޫލުނުކުރެވޭތީ ދަންނަވަން، ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، މިހާ ހިސާބުން މިއަދުގެ ޖަލްސާ ނިމުނީ. ޝުކުރިއްޔާ. 

